
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 10, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 8:59-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᐱᒋᐊᓚᐅᓐᖏᓂᑦᑎᓐᓂ ᐃᒃᓯᕙᓂᕆᓂᐊᖅᑕᑦᑕ 

ᐅᓪᓗᒥ ᐊᐱᕆᒍᒪᔭᕋ ᒥᔅᑕ ᐃᐊᓕᐊᑦ 

ᐱᒋᐊᖅᑎᑦᓯᖁᓪᓗᒍ ᑐᒃᓯᐊᕐᓂᒃᑯᑦ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅᑎᓐᓄᐊᕐᓗᑕ. ᑲᑎᒪᔾᔪᑎᒃᓴᖅ 2. 

ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕ, ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᑲᑎᒪᔩᑦ ᓄᓇᓯᐅᓯᕆᓂᕐᒧᑦ ᐊᐅᓚᑦᑎᔨᓂᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᓪᓗ ᖁᕐᓗᖅᑐᕐᒥᐅᑦ 

ᓄᓇᕗᒻᒥᐅᓪᓗ.  

ᐅᖃᖅᑏ ᖁᕕᐊᓱᑉᐳᖓ ᐅᓪᓗᒥ ᑐᓴᖅᑎᑦᑎᒍᓐᓇᕋᒪ 

ᑲᑎᒫᓂᓚᐅᕐᒪᑕ ᐊᕐᕌᒍᑕᒫᖅᓯᐅᑎᒥᒃ ᑖᒃᑯᐊ ᑲᓇᑕᒥ 

ᑲᑎᒪᔨᖏᑦ  

ᐃᖏᕐᕋᔪᓕᕆᓂᕐᒧᑦ, ᐃᖃᓗᓐᓂ ᑲᑎᒪᓚᐅᖅᑐᒥᒃ 

ᒪᐃ 5-ᒥᒃ ᒪᐃ 8-ᒧᑦ.  

 

ᑖᒃᑯᐊ ᑲᑎᒪᔩᑦ ᓴᖅᑭᔮᖅᐳᑦ 

ᑐᓴᐅᒪᖃᑦᑕᐅᑎᖁᔨᓪᓗᒋᑦ ᐱᓕᕆᖃᑎᒌᖁᓪᓗᒋᓪᓗ 

ᒐᕙᒪᖃᕐᕖᑦ ᐃᓕᓴᕆᓗᒍ ᓄᓇᓯᐅᑏᑦ ᐊᑯᓐᓂᖓᓂ 

ᐃᖏᕐᕋᕙᒻᒪᑕ. 

 

ᐊᕐᕌᒍᑦᑎᓐᓂ ᑲᑎᒪᓂᕐᒥ ᑐᕌᖓᓂᖃᖅᐳᑦ 

"ᐅᑭᐅᖅᑕᖅᑐᖅ ᑎᑭᑕᐅᕗᖅ ᓄᑖᓄᑦ 

ᐃᖏᕐᕋᔾᔪᑎᓄᑦ," ᓈᒻᒪᓈᖅᑐᓂᓗ ᓄᓇᕗᒻᒧᑦ. 

 

ᐃᓕᑕᕆᒍᒪᔭᕋ ᐊᖓᔪᖅᑳᖓ ᐃᒃᓯᕙᐅᑕᖓᓪᓗ, 

ᒪᑑᓴᓚ ᑯᓄᒃ ᓯᕗᓕᖅᑎᑦᑎᐊᓚᐅᕐᒪᑦ 

ᐃᖅᑲᓇᐃᔭᖃᑎᒃᑲ ᖃᐅᔨᒪᒻᒪᑕ ᒥᔅᑕ ᑯᓄᒃ 

ᐃᑲᔪᖅᑎᒋᔭᐅᒻᒪᑦ ᒥᓂᔅᑕᐅᑉ ᑐᖏᓕᐊᓄᑦ 

ᐃᖏᕐᕋᔪᓕᕆᔨᒃᑯᓐᓂ ᐱᕙᓪᓕᐊᔪᓕᕆᔨᒃᑯᓐᓂᓗ. 

 

ᑖᒃᑯᐊ ᑲᑎᒪᔩᑦ ᐃᖏᕐᕋᔪᓕᕆᓂᕐᒧᑦ ᐅᑯᐊ 

ᑲᓇᑕᒦᓐᖔᖅᑐᑦ, ᐊᒥᐊᓕᑲᒃᑯᑦ ᓄᓇᖓᓐᓂᓪᓗ, 

ᒥᒃᓯᑯᒥᓪᓗ 150 ᐃᓄᐃᑦ ᐅᖓᑖᓃᑦᑐᑦ ᐱᖓᓱᑦ 

ᓄᓇᓕᓐᓃᓐᖔᖅᑐᑎᒃ ᐃᖃᓗᓐᓂᑦ ᑲᑎᒪᓚᐅᕐᒪᑕ 

ᑕᒪᓐᓇ ᐱᕙᓪᓕᐊᓂᕆᔭᐅᔪᒥ ᕿᓚᒥᐅᔪᒃᑯᑦ 

ᐱᓗᐊᖅᑐᒥ ᐃᑲᔪᖃᑦᑕᖅᑐᑎᒃ ᓄᓇᕗᒻᒥ ᑕᒪᕐᒥᒃ, 

ᑲᓇᑕᒥ, ᓯᓚᕐᔪᐊᕐᒥᓗ. 

 

ᐅᖃᖅᑏ, ᑖᒃᑯᐊ ᓄᑖᑦ 

ᐃᖏᕐᕋᔾᔪᑎᒋᔭᐅᖃᑦᑕᓕᖅᑐᑦ ᐃᒪᓐᓇ 

ᐊᑐᖅᐸᓪᓕᐊᓕᕋᑦᑎᒍ ᑕᒫᓂ ᑕᐃᒪᓐᓇ 

ᐱᓕᕆᖃᑎᖃᖅᑐᑕ ᑖᒃᑯᓂᖓ ᑲᑎᒪᔨᐅᔪᓂᑦ 

ᑕᒪᒃᑯᐊ ᐱᖁᔭᕗᑦ ᐊᖅᑯᑎᒃᑯᑦ ᐊᑐᖅᑕᐅᓂᖏᑦ 

ᐃᖏᕐᕋᔾᔪᑏᑦ ᑕᒪᒃᑯᐊ ᑲᑎᒪᔨᓄᑦ ᐃᓕᖅᑯᓯᕆᔭᐅᔪᑦ 

ᐊᑐᐊᒐᕆᔭᐅᔪᓪᓗ ᐱᔾᔪᑎᒋᓪᓗᒋᑦ ᑲᓇᑕᒥ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4471 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐃᐊᓪ. 

ᓂᕿᑦᑎᐊᕙᒃ ᑲᑎᒪᔨᕋᓛᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᐊᒻᒪᓗ Happy Mother’s 

Day-ᑐᒍ ᐊᓈᓇᒐ ᓈᑦᑎᐅᖑᔭᒥ 

ᑲᑎᒪᓚᖓᓐᖏᓇᑦᑕ.  

 

ᓇᖏᖅᓯᕗᖓ ᑖᔅᓱᒥᖓ ᑐᓴᖅᑎᑦᑎᔪᒪᓪᓗᖓ 

ᓂᕈᐊᖅᑕᐅᖃᑎᒋᓯᒪᔭᑦᑎᓐᓂᑦ ᑕᕝᕙᓂ ᐃᓪᓘᑉ 

ᐃᓗᐊᓂ ᐱᓕᕆᕙᓪᓕᐊᓂᖏᓐᓂᑦ ᑖᒃᑯᐊ 

ᓂᕿᑦᑎᐊᕙᒃ ᑲᑎᒪᔨᖏᑦ. ᑖᓐᓇ 

ᐱᓕᕆᐊᖑᓯᒪᓕᕐᒪᑦ ᐃᖅᑲᓇᐃᔭᖅᑎᓄᑦ 

ᑖᒃᑯᓇᓐᖓᑦ ᐱᓕᕆᕝᕕᐅᔪᒥᑦ ᐃᓄᓕᕆᔨᒃᑯᓐᓄᑦ, 

ᑖᒃᑯᐊ ᑲᑎᒪᔨᕋᓛᖑᓂᕋᖅᑕᐅᔪᐃᑦ 

ᐋᖅᑮᒋᐊᕆᓯᒪᓕᕐᒪᑕ ᐊᒻᒪᓗᑦᑕᐅᖅ 

ᐃᑲᔪᖅᑎᖃᓕᖅᑐᑎᒃ ᑲᑎᒪᔨᐅᖃᑎᖏᓐᓂᑦ 

ᐱᖓᓲᔪᖅᑐᓂᑦ ᒐᕙᒪᒃᑯᑦ ᐱᓕᕆᕕᒋᔭᐅᔪᓂᑦ 

ᐊᒻᒪᓗ ᑕᕝᕙᓐᖓᑦ ᐃᓂᖃᖅᑐᖃᓕᖅᑐᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓃᓐᖔᖅᑐᓂᒃ. ᑕᐃᒃᑯᐊ terms of 

reference-ᖑᓂᕋᖅᑕᐅᔪᐃᑦ ᑖᒃᑯᓄᖓ 

ᓂᕿᑦᑎᐊᕙᒃᑯᑦ ᑲᑎᒪᔨᕋᓛᖏᓐᓄᑦ ᑕᕝᕗᖓ 

ᑲᑎᒪᕕᐅᑉ ᐃᓗᐊᓄᑦ ᐃᓯᕈᒫᕆᕙᕗᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᓄᓇᕗᒻᒥ ᓈᓴᐃᔩᑦ, 

ᑭᓪᓕᓯᓂᐊᖅᑏᑦ ᓂᕿᑦᑎᐊᕙᒃᑯᓐᓄᑦ 

ᐱᓕᕆᕐᔪᐊᕐᒪᑕ ᑕᕝᕙᓂ ᑕᖅᑭᐅᔪᒥ ᖃᐅᔨᓴᖅᑐᑎᒃ 

ᑕᒪᒃᑯᓂᖓ ᐆᑦᑑᑎᒋᔭᐅᔪᓂᑦ ᓂᖀᑦ ᐊᑭᖏᓐᓂᑦ 

ᖃᐅᔨᓴᕈᑕᐅᔪᑦ ᓄᐊᑦᑎᓯᒪᕗᑦ ᑐᑭᓯᒋᐊᕈᑎᒃᓴᓂᑦ 

11-ᓂᑦ ᓄᓇᓕᓐᓂᑦ ᓄᓇᕗᒻᒥ ᑖᒃᑯᐊ ᑐᑭᓯᒋᐊᕈᑏᑦ 

ᐊᑐᖅᑕᐅᓂᐊᕐᒪᑕ ᐱᖁᔨᕗᖔᑦ 

ᐊᑐᓕᖁᔭᐅᔾᔪᑕᐅᓗᑎᒃ ᑕᒪᒃᑯᐊ ᓂᖀᑦ ᐊᑭᖏᑦ. 

ᑖᒃᑯᐊ ᐅᓂᒃᑳᕆᔭᖏᑦ ᐆᑦᑐᖅᑕᐅᓂᐊ 

ᓴᖅᑭᑎᑕᐅᓂᐊᖅᑐᖅ ᑕᕝᕙᓂ ᑲᑎᒪᕕᐅᑉ ᐃᓗᐊᓂ.  

 

ᖃᐅᔨᓴᕐᒪᑕ ᒐᕙᒪᒃᑯᑦ ᐃᑲᔫᑎᒋᖃᑦᑕᖅᑕᖏᓐᓂᑦ 

ᓂᖀᑦ ᐊᓯᖏᓐᓂᑦ ᓄᓇᓕᓐᓂᑦ ᑖᒃᑯᐊᓗ 

ᐃᑲᔫᑕᐅᖃᑦᑕᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᓂᕿᑦᑎᐊᕙᓕᕆᔨᒃᑯᑦ. ᑲᑎᒪᔨᕋᓛᑦ 

ᑐᑭᓯᒋᐊᕈᑎᒃᓴᓂᑦ ᐱᔪᒪᓯᒪᕗᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᓂᕿᑦᑎᐊᕙᓕᕆᔨᒃᑯᓐᓂᑦ  

ᑖᒃᑯᓄᖓ ᓄᐊᑕᐅᓯᒪᔪᓂᑦ ᓂᕿᑦᑎᐊᕙᓕᕆᓂᕐᒧᑦ 

ᑲᓇᑕᒥ ᐃᖅᑲᓇᐃᔭᖅᑎᖏᓐᓄᑦ. 

 

ᒪᓕᒐᓕᐅᖅᑏᑦ ᑕᕝᕙᓂ ᓇᓗᓇᐃᖅᓯᑦᑎᐊᖅᓯᒪᕗᑦ 

ᑐᓴᕈᑎᖃᑦᑎᐊᕆᐊᖃᕋᑦᑕ ᐃᑲᔫᑏᑦ ᒥᒃᓵᓄᑦ ᐊᒻᒪᓗ 

ᖃᓄᖅ ᓴᖅᑭᖅᑎᑕᐅᓂᖃᒻᒪᖔᑕ ᓂᖀᑦ ᐊᑭᖏᓐᓂᑦ 

ᓂᐅᕕᕐᕕᓐᓂ. ᖁᓚᓐᖏᓚᖓ ᑕᒪᓐᓇ ᑐᓴᐅᒪᔾᔪᑎᒃ 

ᖃᐃᑕᐅᓂᐊᖅᑐᖅ ᑖᒃᑯᐊ ᐊᖅᑯᑎᒋᔭᐅᓗᑎᑦ 

ᓂᕿᑦᑎᐊᕙᐃᑦ ᑲᑎᒪᔨᕋᓛᑦ. ᑖᒃᑯᐊᓗ ᑲᑎᒪᔨᕋᓛᑦ 

ᐅᕙᓐᓄᑦ ᐅᓂᒃᑳᖃᑦᑕᕋᔭᖅᐳᑦ ᑕᒫᖅᑕᖅᑐᒥᒃ ᐊᒻᒪᓗ 

ᒪᓕᒐᓕᐅᖅᑏᑦ ᑐᓴᐅᒪᐃᓐᓇᖅᑏᓐᓇᕐᓂᐊᖅᐸᒃᑲ 

ᐱᓕᕆᐊᖑᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᓴᕐᕕᒻᒥᒃ, ᒥᓂᔅᑕ ᓯᐊᑦᓴᒃ. 

ᐃᖅᑲᐅᒪᔭᐅᓂᖓ ᓇᐅᔭ ᐅᐃᓕᐊᒻᔅ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐅᓪᓛᒃᑯᑦ ᐊᒻᒪᓗ ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, 

ᖁᕕᐊᓱᑎᖃᕐᓂᑎᓐᓂ ᐋᓐᓂᐊᓯᐅᖅᑎᓕᕆᓂᕐᒧᑦ 

ᐱᓇᓱᐊᕈᓯᖓᓂᒃ, ᓇᖏᖅᓯᕗᖓ ᐅᓪᓗᒥ 

ᐅᐱᒋᔪᒪᓪᓗᒍ ᒥᔅ ᓇᐅᔭ ᐅᐃᓕᐊᒻᔅ, 

ᐋᓐᓂᐊᓯᐅᖅᑎᒻᒪᕆᒻᒧᑦ ᐃᑲᔪᖅᑎᐅᔪᖅ ᐊᒻᒪᓗ 

ᐃᓄᒃᑎᑐᑦ ᐃᓐᓂᓱᖅᓰᔨᐅᓪᓗᓂᓗ ᐊᒻᒪᓗ 

ᐊᖏᔪᐊᓗᒻᒥᒃ ᐃᑲᔪᖅᓯᒪᓪᓗᓂ ᓯᓚᑦᑐᓴᕐᕕᒻᒥ 

ᐃᓐᓂᓱᖅᓰᓂᔨᐅᓂᕐᒥᒃ ᐸᐃᑉᐹᑖᖅᑎᑦᑎᔨᐅᓪᓗᓂ 

ᐃᓕᓐᓂᐊᕈᑎᓂᓪᓗ. 

 

ᐅᖃᖅᑎ, ᓇᐅᔭ ᒫᓐᓇᓵᖑᓚᐅᖅᑐᖅ 

ᐃᓅᔪᓐᓃᖃᑖᓚᐅᖅᑐᖅ ᐊᒻᒪᓗ 

ᑐᒃᓯᐅᕐᕕᓕᐊᕈᑕᐅᓚᐅᖅᑐᓂ ᑲᖏᖅᖠᓂᕐᒥ 

ᓈᑦᑎᐅᖑᔭᐅᑎᓪᓗᒍ ᐄᐳᕈ 28-ᒥ, 2013.  

 

ᐃᓄᒃᑎᑐᑦ ᐅᖃᓕᒫᒐᓕᐊᓂ ᑎᑎᕋᐅᑕᐅᓯᒪᓂᖓᓂ 

1972-ᒥ ᓇᐅᔭᐅᑉ ᑎᑎᕋᓚᐅᖅᓯᒪᔭᖓᓂᒃ 

ᐅᐱᒍᓱᓐᓇᕋᐃᓚᐅᖅᓯᒪᔪᖅ 

ᐋᓐᓂᐊᓯᐅᖅᑎᒻᒪᕆᐅᔪᓄᑦ ᐃᑲᔪᖅᑎᐅᓂᕐᒧᑦ 

ᐃᓕᓐᓂᐊᕐᓂᖓᓂᒃ ᐃᓱᓕᒃᓯᓚᐅᖅᓯᒪᓂᕐᒥᓂᒃ ᓯᕕᒃ 

ᐋᓐᓂᐊᕕᒻᒥ ᐋᑐᐊᒥ. ᐅᖃᖅᑎ,  

ᐅᖃᐅᓯᖃᓚᐅᖅᑐᖅ ᐊᒃᓱᕈᖅᓯᒪᔪᒥᓂᐅᓂᕐᒥᓂ 

ᑭᓪᓕᓯᓂᐊᕐᓂᕐᒧᑦ ᐃᓕᓐᓂᐊᕈᑎᓕᒫᓂ 

ᐋᓐᓂᐊᖅᑐᓕᕆᓂᕐᒧᓪᓗ ᐃᓕᓐᓂᐊᕈᑎᓂᑦ 

ᐋᓐᓂᐊᕕᒻᒥ. ᑕᐅᑐᓐᖑᐊᕈᑎᖃᓚᐅᖅᐳᖅ 

ᐃᓱᓕᒃᑯᓂ ᐅᑎᓛᕈᒪᓪᓗᓂ ᓴᓪᓕᓄᑦ 

ᐃᑲᔪᕆᐊᖅᑐᓛᕐᓗᓂ ᐃᓄᖁᑎᒥᓂᒃ. 
 

ᐅᖃᖅᑎ, ᑕᐃᒪ ᐃᓕᓐᓂᐊᓕᕆᐅᖅᑐᑦ 

ᐃᓐᓂᓱᖅᓰᓂᕐᒥᒃ ᓄᕕᐱᕆ 2008, ᓇᐅᔭ 

ᑐᓂᔭᐅᓚᐅᖅᓯᒪᕗᖅ ᐃᓕᓴᕆᔭᐅᔾᔪᑎᒥᒃ 

ᐸᐃᑉᐹᖅᑖᖅᑎᑕᐅᓚᐅᖅᓯᒪᕗᖅ ᐃᓐᓂᓱᖅᓰᔨᐅᓂᕐᒥᒃ 

ᐃᑲᔪᖅᓯᒪᓂᖓᓄᑦ ᓯᓚᑦᑐᓴᕐᕕᐅᑉ 

ᓄᑕᕋᓛᓕᕆᓂᕐᒧᑦᐃᓐᓂᓱᖅᓰᓕᕆᓂᕐᒧᓪᓗ 

ᐃᓕᓐᓂᐊᕈᑎᓂᑦ ᐃᓕᓴᕆᓗᒍ 

ᐊᖏᖅᓯᒪᑦᑎᐊᓚᐅᕐᓂᖓᓂᒃ ᐃᖅᑲᓇᐃᔮᒥᓄᑦ 

ᓄᓇᕗᒻᒥ. ᐃᑲᔪᖃᑦᑕᖅᑐᒻᒪᕆᐅᓚᐅᖅᐳᖅ 

ᓯᓚᑦᑐᓴᕐᕕᐅᑉ ᓄᑕᕋᓛᓕᕆᓂᕐᒧᑦ 

ᐃᓐᓂᓱᖅᓰᓂᕐᒧᓪᓗ ᐃᓕᓐᓂᐊᕈᑎᖏᑕ 

ᐱᕙᓪᓕᐊᔭᖅᑕᐅᓂᖏᓐᓂᒃ.  
 

ᐃᓐᓇᖅᑕᕆᔭᐅᖃᑕᐅᓚᐅᖅᑐᖅ 

ᐅᓂᒃᑳᖅᑐᐊᓕᐅᖃᑕᐅᓪᓗᓂ, ᐃᕐᓂᓱᕐᓂᖅ ᓄᓇᒥ: 

ᐃᓄᐃᑦ ᐃᓐᓇᑐᖃᖏᑦ ᐃᖅᑲᐅᒪᔭᖏᑦ 

ᐃᓐᓂᓱᖅᓰᒍᓯᑐᖃᖏᓪᓗ, 

ᐅᖃᓕᒫᒐᓕᐊᖑᓚᐅᖅᓯᒪᔪᖅ ᐱᕗ ᐳᕋᐃᔭᓂᒧᑦ 

ᓴᖅᑭᑕᐅᓚᐅᖅᓯᒪᔪᖅ ᓄᕕᐱᕆᐅᓚᐅᖅᑐᒥ. 
 

ᐅᖃᖅᑎ, ᓇᐃᔭ ᐅᐃᓕᐊᒻᔅ ᐃᓅᓯᓕᒫᒥᓂ 

ᐃᓕᓐᓂᐊᖏᓐᓇᓚᐅᖅᐳᖅ ᐋᓐᓂᐊᖅᑐᓕᕆᓂᕐᒥ 

ᓄᓇᕗᒻᒥ ᐊᒻᒪᓗ ᐅᐱᒍᓱᑉᐳᖓ ᐅᓪᓗᒥ 

ᐃᓕᓴᕆᔭᕆᐊᒃᓴᖓᓂᒃ ᐱᔨᑦᑎᖅᓯᒪᓂᖓᓂᒃ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᐅᑎᒃᓴᑎᓐᓂᒃ. ᑲᑎᒪᔾᔪᑎᓴᒃᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 479 - 3(3): 

ᖃᓂᒪᓂᖃᑦᑕᐃᓕᓇᓱᒋᐊᕐᓂᖅ (ᓂᓐᖓᖅ) 
 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒪᓐᓇ 

ᐋᓐᓂᐊᖃᖅᑕᐃᓕᑎᑦᑎᓂᖅ 

ᓴᖅᑭᔮᖅᑎᒃᑲᓐᓂᕆᐊᖃᕋᑦᑎᒍ  

ᒐᕙᒪᐅᓪᓗᑕ ᑎᑎᖅᑲᑎᒍᑐᐃᓐᓇᐅᖏᑦᑐᖅ 

ᐅᖃᓕᒫᓲᖑᒐᑦᑕ ᐊᒡᒐᑎᓐᖑᐊᓕᕐᒥᓪᓗᒋᑦ 

ᐃᕐᓂᐅᒻᒧᑦ ᐊᒻᒪᓗ ᐆᓈᔪᑦᑐᒧᑦ ᐃᒪᕐᒧᑦ. ᓄᕙᒃᑯᕕᑦ 

ᖃᐃᓯᒪᓗᑎᑦ ᐊᖏᕐᕋᕈᒪᓗᑎᑦ ᑕᒪᒃᑯᓂᖓᒡᓗ 

ᐅᖃᓕᒫᒐᔅᓴᐃᑦ ᐋᓐᓂᐊᖅᑕᐃᓕᓂᕐᒧᑦ, ᐄ, 

ᓇᓂᑐᐃᓐᓇᖅ ᑕᑯᕙᒃᑕᕗᑦ ᑕᑯᒃᓴᐅᔪᐃᑦ 

ᐅᐱᓐᓇᕋᓂ. ᑕᒪᓐᓇ ᖁᔭᓐᓇᒦᖑᒐᓗᐊᖅ. 

 

ᑖᓐᓇ ᐋᓐᓂᐊᖃᑦᑕᐃᓕᑎᑦᑎᓪᓚᑦᑖᕐᓂᖅ 

ᒐᕙᒪᐅᓪᓗᑕ ᓯᓕᔪᕆᒍᑦᑎᒍ. . .  ᑕᒪᒃᑯᐊ ᐃᓛᓐᓂᒃ 

ᐋᓐᓂᐊᕐᕕᓕᐊᕈᒪᓪᓗᑎᒃ ᐅᖃᓗᒃᑐᐃᑦ 

ᐃᓂᒃᓴᖃᓐᖏᓐᓇᕕᓐᖒᖅ ᑕᑖᕐᒪᑦ 

ᐊᑎᓕᐅᖅᓯᒪᓐᖏᓐᓇᕕᑦ ᑕᐃᒪᓐᓇᒃ ᑎᑎᕋᖅᓯᒪᓲᑦ. 

ᐊᒻᒪ ᐃᓱᐊᖅᓴᐃᔨᒥᒃ ᑎᑭᑦᑐᖃᖅᐸᑦ ᑕᐃᒪ 

ᑕᑯᔪᒪᒍᕕᑦ, ᒪᒥᐊᓇᖅ, ᐊᑏᑦ ᑎᑎᕋᖅᓯᒪᓐᖏᒻᒪᑦ 

ᐃᓱᐊᖅᓴᐃᔨᓗ ᐊᐅᓪᓚᕐᓂᐊᖅᖢᓂ ᖃᐅᑉᐸᑦ 

ᐅᖓᑖᓘᓐᓂᑦ ᐊᔪᕐᓇᖅᑐᖅ ᐊᑏᑦ 

ᑎᑎᕋᖅᓯᒪᓐᖏᒻᒪᑦ. 

 

ᐊᒻᒪ ᓯᐅᑎᓕᕆᔨᒥᒃ ᑕᑯᔪᒪᒍᕕᑦ ᐃᔨᓕᕆᔨᒥᒃ 

ᑕᑯᔪᒪᒍᕕᑦ, ᒪᒥᐊᓇᖅ, ᑎᑭᓯᒪᔫᒐᓗᐊᖅ, ᓇᐅᓐ 

ᐊᑎᓕᐅᖅᓯᒪᓐᖏᓐᓇᕕᑦ ᑕᒪᓐᓇ. ᓱᓕᕚ? ᑖᓐᓇ 

ᐋᓐᓂᐊᖅᑲᖅᑕᐃᓕᓂᖅ ᓱᓕᒃᐸᑦ ᑖᓐᓇ ᐃᒻᒥᓂᒃ 

ᐃᒃᐱᒋᔪᖅ ᑕᑯᔪᒪᑎᓪᓗᒍ ᑕᑯᔭᐅᖃᑦᑕᕆᐊᖃᖅᑐᖅ. 

ᑕᑯᔭᐅᖃᑦᑕᕆᐊᖃᐃᓐᓇᖅᑐᖅ.  

 

ᐅᒃᐱᕆᔭᐅᔪᖅ ᖃᓄᐃᒻᒪᑦ ᐊᔪᖃᑦᑕᖅᐸᑦ? 

ᐅᕝᕙᓘᕝᕙ ᐋᓐᓂᐊᕐᕖᑦ ᒥᑭᓗᐊᖅᑐᑦ, ᐅᕝᕙᓘᕝᕙ 

ᑕᒡᕙᓂ ᐋᓐᓂᐊᕐᕕᒻᒥ ᓴᓇᔪᑦ ᐊᒥᓲᓐᖏᓗᐊᖅᑐᑦ 

ᐅᕝᕙᓘᓐᓃᑦ ᖃᐅᔨᓴᐅᑎᓪᓚᑦᑖᕐᓂᒃ 

ᖃᐅᔨᓴᕈᑎᐅᔪᓂᒃ ᖃᓂᒻᒪᓯᓄᑦ? ᐱᑕᖃᓐᖏᒻᒪᑦ 

ᓄᓇᕘᑉ ᐃᓗᐊᓃ?  

 

ᐊᐱᖅᓱᓐᓇᐊᖅᐳᖓ ᐅᕙᑦᑎᐊᕈ ᐊᐱᖅᓱᓐᓇᖅᓯᑉᐸᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ, 

ᖃᒪᓂᑦᑐᐊᒻᒥᑦ ᒪᓕᒐᓕᐅᖅᑎᖓ, ᒥᔅᑕ 

ᐊᐅᐸᓗᒃᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 480 - 3(3): 

ᒥᑭᔫᑎᓂᑦ ᓇᒻᒥᓂᖅᑕᖃᕈᓐᓇᖅᓯᕙᓪᓕᐊᓂᖅ 

ᖃᒪᓂᑦᑐᐊᕐᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 

ᖃᒪᓂᑦᑐᐊᒻᒥᐅᑕᐃᑦ ᑕᒡᕙᐅᕗᑏᖅᐸᒃᑲ, ᐅᑉᓛᒃᑯᑦ.  

 

ᕿᓂᕐᒪᑎᒃ ᒫᓐᓇ ᖃᒪᓂᑦᑐᐊᒻᒥᓪᓗ 

ᑲᖏᖅᖠᓂᒻᒥᐅᑕᒥᓪᓗ ᕿᓂᖅᑎᓂᒃ 

ᐃᑲᔪᖅᑕᐅᑉᓗᑎᒃ. ᖃᒪᓂᑦᑐᐊᒻᒥᐅᑕᐅᖃᑎᒃᑲ 

ᖃᐅᔨᒪᓂᐊᖅᐳᑦ ᓄᓇᕘᒥᐅᑕᐅᖃᑎᒋᔭᕗᑦᑕᐅᖅ 

ᐃᕼᐅᒪᒋᔭᖃᒻᒪᑎᒃ ᑖᑉᓱᒥᓐᖓᑦ.  

 

ᐊᒻᒪᓗ ᐊᓈᓇᓄᑦ ᐅᑉᓗᒋᓂᐊᖅᑕᖓᓐᓄᒃ 

ᖃᐃᕙᓪᓕᐊᓂᐊᓕᒻᒪᑦ ᐊᓈᓇᒐᓗ 

ᐊᓈᓇᐅᓗᒃᑖᖅᑐᑦ ᓄᓇᕘᒥᐅᑕᓗᑦᑖᖅ, ᐊᓈᓇᐅᑉ 

ᐅᓪᓗᖁᑖᓂ ᐅᓪᓗᖃᑦᑎᐊᓐᓂᐊᖅᐳᓯ 

ᐃᖅᑲᓇᐃᔭᖅᑏᓪᓗ, ᒪᓕᒐᓕᐅᖅᑎᐅᖃᑎᒃᑲ 

ᐊᓈᓇᐅᔪᑦ ᑕᒫᓃᑦᑐᑦ. 

 

(ᑐᓵᔨᒃᑯᑦ) ᐅᖃᖅᑏ, ᐅᑉᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐅᓂᖓᓄᑦ ᓇᖕ`ᒥᓂᖅ 

ᐱᓕᕆᕝᕕᖃᓐᓂᒻᒧᑦ ᖃᒪᓂᑦᑐᐊᒻᒥ.  

 

ᑕᒪᒃᑯᐊ ᐱᓕᕆᐊᖃᓗᐊᖅᑎᓪᓗᑕ ᑕᒪᒃᑯᓂᖓ 

ᐅᔭᕋᓐᓂᐊᖅᑐᓕᕆᓂᒻᒧᑦ ᐱᕙᓪᓕᐊᓂᒻᒧᑦ 

ᐊᓯᖏᓂᒡᓗ ᐊᓯᐅᔨᒋᐊᖃᓐᖏᑉᐳᒍᑦ ᐱᒻᒪᕆᐅᒻᒪᑦ 

ᓇᖕᒥᓂᖅ ᐱᓕᕆᕝᕕᐊᓛᖃᖅᑐᑦ ᑕᒪᒃᑯᐊ 

ᐃᑲᔪᖃᑦᑕᒻᒪᑕ. 

 

ᐅᖃᖅᑏ, ᓄᓇᕘᑉ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᑦ 

ᐱᕙᓪᓕᐊᔪᓕᕆᓂᒻᒧᑦ ᒐᕙᒪᒃᑯᓐᓂ 

ᐱᔨᑦᓯᕋᖅᑎᒃᑯᓪᓗ ᓴᖅᑭᑎᔅᓯᓯᒪᒻᒪᑕ ᑎᑎᖅᑲᓂᒃ 

ᐱᓕᕆᖃᑎᖃᓐᓂᖅ ᓄᓇᕘᒥ ᒐᕙᒪᒃᑯᓐᓂᒃ. 

ᑎᓕᐅᖅᐸᒃᑲ ᑕᒪᒻᒥᒃ  

ᑖᒃᑯᐊ ᐃᖅᑲᓇᐃᔭᕝᕕᐅᔪᑦ ᐅᖃᓕᒫᒐᐃᑦ 

ᓄᑖᓐᖑᖅᑎᑕᐅᖃᑦᑕᖁᓪᓗᒋᑦ. 

 

ᐅᖃᖅᑏ, ᑖᒃᑯᐊᓗ ᓂᕈᐊᖅᑎᒃᑲ ᐊᒥᓲᑦ ᓇᖕᒥᓂᖅ 

ᐱᓕᕆᕝᕕᖃᖅᑐᓐ ᑲᑎᒪᖃᑕᐅᖃᑦᑕᕈᒪᒻᒪᑕ 

ᐃᓕᓐᓂᐊᖅᑎᑕᐅᖃᑦᑕᕈᒪᓪᓗᑎᓪᓗ. 

ᐃᑲᔪᖅᑕᐅᒍᒪᓪᓗᑎᒃ ᑐᒃᓯᕋᐅᑎᓂᒃ 

ᐱᓕᕆᐊᖃᕈᓐᓇᖅᓯᒋᐊᔅᓴᖅ. ᑕᐃᒪᓐᓇ 

ᑳᓐᑐᕌᒐᔅᓴᖃᕌᖓᑕ ᒐᕙᒪᒃᑯᓐᓂ. ᑎᓕᐅᖅᐸᒃᑲ 

ᑕᒪᒻᒥᒃ ᑖᒃᑯᐊ ᐃᖅᑲᓇᐃᔭᕝᕕᐅᔪᑦ 

ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ ᖃᒪᓂᑦᑐᐊᒻᒥ 

ᐊᓯᖏᓐᓂᓪᓗ ᓄᓇᓕᓐᓂ. 

 

ᐅᖃᖅᑏ, ᑕᒪᓐᓇ ᐅᖃᐅᓯᕇᓐᓇᖅᑲᑦᑕᖅᓯᒪᔭᕋ 

ᑕᒡᕙᓂ ᑲᑎᒪᕕᐅᔪᒥ, ᑕᐃᒪᓐᓇ 

ᑮᓇᐅᔭᒃᑯᕕᒃᑲᓐᓂᖅᑕᖃᕆᐊᖃᒻᒪᑦ ᒥᑭᓐᓂᖅᓴᓂ 

ᓄᓇᓕᓐᓂ. ᑎᓕᐅᖅᐸᒃᑲ ᑕᒪᒃᑯᐊ 

ᑮᓇᐅᔭᓕᕆᕝᕕᐅᖃᑦᑕᖅᑐᑦ 

ᐃᓱᒪᒃᓴᖅᓯᐅᖃᑦᑕᖁᓪᓗᒋᑦ ᖃᒪᓂᑦᑐᐊᒻᒥ 

ᒪᑐᐃᖅᓯᒍᓐᓇᕋᔭᒻᒪᖔᒻᒥᒃ. ᐊᒻᒪᓗᑦᑕᐅᖅ 

ᑕᑯᓐᓇᕈᒪᕗᖓ ᓄᓇᓕᓐᓂ ᑕᐃᒪᓐᓇ 

ᑮᓇᐅᔭᒃᑯᕕᖃᓕᖅᐸᑕ. 

 

ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ ᐃᑲᔪᖁᕙᒃᑲ 

ᓇᖕᒥᓂᖅ ᐱᓕᕆᕝᕕᖃᖅᑐᑦ ᒥᑭᔫᑎᓂᒃ 

ᐃᓚᐅᑎᑕᐅᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐸᖕᓂᖅᑑᒥ ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 481 - 3(3): 

ᐆᒪᔪᕐᓂᑦ ᓘᑦᑖᑦ ᐸᓐᓂᖅᑑᓕᐊᖅᑐᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ 

ᓄᓇᖅᑲᑎᒃᑲ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᑖᒃᑯᐊ ᓄᓇᖅᑲᑎᒃᑲ ᓂᕈᐊᖅᑕᐅᕝᕕᒋᓯᒪᔭᓐᓃᑦᑐᑦ 

ᖁᔭᒋᔪᒪᓪᓗᒋᑦ  

ᑖᒃᑯᓂᖓ ᐆᒪᔪᓄᑦ ᐋᓐᓂᐊᖅᓯᐅᑎᐅᔪᓂᒃ 

ᓘᒃᑖᖑᔪᓂᒃ ᑎᑭᑎᑦᑎᔪᓐᓇᓚᐅᕐᖓᑕ ᑕᕝᕗᖓ 

ᓄᓇᑦᑎᓐᓄᑦ ᐊᒻᒪᓗ ᐱᓕᕆᐊᖃᖅᑐᑎᑦ ᑖᒃᑯᐊ 

ᕿᒻᒥᕆᔭᐅᔪᑦ ᓄᓇᑦᑎᓐᓂ ᑲᒪᒋᔭᐅᔪᓐᓇᖁᓪᓗᒋᑦ. 
 

ᑕᐃᒃᑯᐊ ᐅᖃᖅᑎᑦᑎᔩ, ᓄᓇᕗᑦ ᐸᖕᓂᖅᑑᖅ 

ᑕᐃᒪᓐᖓᑦ ᐊᑯᓂᑲᓪᓚᕈᓗᒃ 

ᐋᓐᓂᐊᖅᓯᐅᑎᐅᓂᕋᖅᑕᐅᓲᓄᑦ ᐅᕝᕙᓗ 

ᓘᒃᑖᖑᓂᕋᖅᑕᐅᓲᓄᑦ ᐆᒪᔪᓄᑦ 

ᐳᓈᕆᐊᖅᑕᐅᓯᒪᒻᒥᒻᒪᑕ ᐊᕐᕌᒍᐃᑦ ᖁᓕᑦ 

ᐊᓂᒍᓕᒻᒥᔪᑦ ᑕᐃᒪᓐᖓᑦ ᑭᖑᓪᓕᖅᐹᒥ 

ᐳᓛᕆᐊᑕᐅᓚᐅᖅᑎᓪᓗᒋᑦ. ᑖᒃᑯᐊ 

ᑲᐱᓯᔪᓐᓇᖃᑦᑕᓚᐅᖅᑐᑦ ᖃᓂᒪᔾᔭᐃᒃᑯᑎᓄᑦ ᐊᒻᒪᓗ 

ᑕᒫᓃᕐᕆᔪᑦ ᕿᒻᒦᑦ ᐱᔭᐅᓐᖏᒃᑲᓗᐊᖅᑐᑎᒃ 

ᑕᒫᓂᖅᑭᔭᓗᐊᓐᓂᐊᖏᒻᒪᑕᓗ 

ᑕᒫᓂᕐᕆᔭᑦᑑᒐᓗᐊᓄᑦ 

ᐊᐃᑦᑐᖅᑕᐅᔪᓐᓇᓐᓂᐊᖏᒻᒪᑕ ᔭᐃᒃᑯᑎᓄᑦ 

ᑕᐃᒪᐃᑦᑐᓄᑦ ᑲᐱᔭᐅᖃᑦᑕᓚᐅᖅᑐᑦ. ᑖᒃᑯᐊᓗ 

ᑕᕝᕙᓂ ᕿᒥᓂᒃ ᐃᓅᓯᖃᑦᑎᐊᓐᓂᖏᓐᓂᒃ 

ᐊᔪᕆᖅᓱᐃᔾᔨᑦᑎᐊᖅᑐᑎᒃ ᑖᒃᑯᓂᖓ 

ᕿᒻᒥᖃᖅᑎᐅᔪᓂᒃ.  
 

ᑖᒃᑯᐊ ᐳᓛᕆᐊᓚᐅᕐᒥᔪᑦ ᐋᓐᓂᐊᓯᐅᖅᑎᐅᔪᑦ 

ᓘᑦᑖᖑᔪᑦ ᐃᓕᓴᕕᐅᑉ ᐃᓗᐊᓄᑦ ᓱᕈᓯᕐᓂᑦ 

ᐅᓂᒃᑲᐅᓯᖃᕆᐊᑐᖅᑐᑎᑦ ᖃᓄᖅ 

ᕿᒻᒥᖃᑦᑎᖃᕐᓂᖅ, ᕿᒻᒥᓂᑦ ᑲᒪᑦᑎᐊᓂᕐᓗ 

ᑲᒪᒋᔭᐅᔭᕆᐊᖃᕐᒪᖔᖅ. 
 

(ᑐᓵᔨᑎᒍᑦ) ᐅᖃᖅᑏ, ᐸᓐᓂᖅᑑᒥ ᐆᒪᔪᕐᓂᑦ 

ᑲᑐᔾᔨᖃᑎᒌᖑᔪᑦ $4,000-ᓂ ᑲᑎᖅᓱᐃᓚᐅᖅᐳᑦ 

ᑕᐃᒪᓐᓇ ᐊᑐᖅᑕᐅᒐᔭᖅᑐᓂᑦ ᕼᐋ7ᓚᒃᑯᓪᓗ 

ᐃᒪᓐᓇ ᓄᓇᓯᐅᑎᖃᕐᕕᒻᒥᓂ ᐱᓇᓱᐊᕈᓯᓕᒫᖅ 

ᒪᑐᐃᓐᖔᖅᑎᑦᑎᓚᐅᖅᐳᑦ ᐃᑲᔪᕈᓐᓇᖁᓪᓗᑎᑦ 

ᑲᑐᔾᔨᖃᑎᒌᓂᑦ, ᕘᔅᑦ ᐃᐅᑯᓪᓗ 

ᐃᑲᔪᖃᑕᐅᓚᐅᖅᓱᑎᑦ ᓄᓇᓕᓐᓂᒥᐅᑕᐅᔪᓪᓗ 

ᐃᓚᖏᑦ ᐃᑲᔪᓚᐅᕆᓪᓗᑎ. ᑕᒪᒃᑯᐊ ᑎᒍᐊᖃᖅᑐᑦ 

ᐆᒪᔪᓂᑦ ᑎᓕᓯᖁᔭᐅᓚᐅᖅᐳᑦ ᑕᒪᒃᑯᐊ 

ᐱᔨᑦᓯᕋᖅᑎᒋᔭᐅᔪᑦ ᐱᔾᔪᑎᒋᓪᓗᒋᑦ. 
 

ᐅᖃᖅᑏ, ᑖᒃᑯᐊ 67 ᓲᕐᓗ ᐅᓪᓗᓂ ᑕᓪᒪᓂᑦ 

ᑲᐱᔭᐅᖃᑦᑕᓚᐅᕐᒪᑕ, ᑖᒃᑯᐊ ᐆᒪᔪᓄᑦ 

ᓘᑦᑖᕆᔭᐅᔪᑦ ᓅᕙᓯᑰᓴᒥᐅᑕᐃᑦ ᑕᐃᒪᓐᓇ 

ᖃᐃᒍᒪᒻᒪᑕ ᓄᓇᑦᑎᓐᓗᓄ, ᐅᑉᐱᕆᒐᒃᑯ ᑕᒪᓐᓇ 

ᑐᓐᖓᓇᑦᑎᐊᓂᐊᕐᒪ ᐸᓐᓂᖅᑑᕐᒥᐅᑕᐅᔪᑦ ᐆᒪᔪᓂᑦ 

ᑎᒍᐊᖃᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ. ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 482 - 3(3): 

ᖁᔭᓕᓂᖅ ᐋᓐᓂᐊᓯᐅᖅᑎᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᑲᓇᑕᒥ 

ᐋᓐᓂᐊᖅᑐᓕᕆᔨᒃᑯᑦ ᐱᓇᓱᐊᕈᓯᕆᒻᒪᒍ 

ᐊᒃᓱᕈᖅᓯᒪᓪᓗᑎᓪᓗ ᖁᑦᑎᑦᑐᒥᐅᑦ. 

 

ᐅᖃᖅᑏ ᐅᐱᒋᔪᒪᓪᓗᒍ ᔫᐋᓐ ᑎᒡᓈᑦ, 

ᐋᓐᓂᐊᓯᐅᖅᑎᓄᑦ ᐊᖓᔪᖅᑳᖅ ᐊᐅᓱᐃᑦᑐᒥᑦ, 

ᐃᓕᑕᕆᔭᐅᓚᐅᕐᒪᑦ ᐱᓯᑎᐅᓂᕐᒧᑦ 

ᐋᓐᓂᐊᓯᐅᖅᑎᐅᓂᕐᒥ ᒥᓂᔅᑕᐅᑉ 

ᑐᓴᐅᒪᔾᔪᑎᒋᓚᐅᖅᑕᖓᓂ ᐱᓇᓱᐊᕈᓯᑦᑎᓐᓂ. ᔫᐋᓐ 

ᐱᓕᕆᖃᑦᑕᖅᓯᕗᖅ ᐃᑉᐱᐊᕐᔪᒻᒥ ᐊᒻᒪᓗᑦᑕᐅᖅ 

ᖁᕕᐊᓇᖅ ᐅᑎᖅᓯᒪᓕᕐᒪᑦ ᖁᑦᑎᑦᑐᒥ. 

 

ᐅᖃᖅᑏ, ᑕᐃᒪ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᐋᓐᓂᐊᓯᐅᖅᑏᑦ, ᐱᓕᕆᔨᖏᓪᓗ ᐊᒃᓱᕈᖃᑦᑕᕐᒪᑕ 

ᓄᓇᓕᓐᓂ ᐅᓪᓗᑕᒫᑦ ᐊᒻᒪᓗ ᐅᓐᓄᒃᑯᑦ. 

ᓂᕈᐊᖅᑕᐅᕐᕕᒐᓂ ᖁᑦᑎᑦᑐᒥᑦ, ᖁᕕᐊᓱᑉᐳᖓ 

ᐊᒥᓱᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐋᓐᓂᐊᖅᑐᓕᕆᔨᒃᑯᑦ ᐊᑯᓂ 

ᐃᖅᑲᓇᐃᔭᖅᓯᒪᓕᖅᖢᑎ ᐊᕐᕌᒍ ᖁᓕᑦ ᐅᖓᑖᓄᑦ. 

ᑕᐃᒪᓐᓇ ᐃᑲᔪᕐᓂᖃᕐᒪᑦ ᑕᐃᒪᓐᓇ 

ᖃᐅᔨᒪᕙᓪᓕᐊᓂᖏᑦ ᐃᓄᓐᓂᑦ ᓄᓇᑦᑎᓐᓂ. 

 

ᑖᒃᑯᐊ ᐋᓐᓂᐊᓯᐅᖅᑏᑦ ᓄᓇᕗᒻᒥᐅᑕᐅᔪᑦ 

ᐃᓕᑕᕆᔭᐅᒋᐊᖃᖅᑐᐃᓐᓇᐅᕗᑦ 

ᑲᒪᑦᑎᐊᖅᓯᒪᓂᖏᓐᓄᑦ ᐃᓅᓕᖅᓯᑕᐅᓪᓗᑎᑦ 

ᑕᒪᒃᑯᐊ ᑭᒃᑯᑐᐃᓐᓇᐃᑦ. ᐅᐱᒋᕙᒃᑲ 

ᐱᔪᒪᓯᒪᓂᖏᓐᓄᑦ ᖃᓄᐃᓘᖃᑦᑕᖅᑕᓕᒫᖏᓐᓄᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᐅᐊᓐᓇᖓᓄ ᒪᓕᒐᓕᐅᖅᑎ. ᒥᔅᑕ 

ᑰᓕ. 



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐊᖅᑐᖅᓯᒪᖃᑕᐅᓂᖅ ᓱᕖᑕᓂᒥ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ 

ᐊᒻᒪᑦᑕᐅᖅ ᑕᐃᒃᑯᐊ ᕿᓂᖅᓴᖅᑐᑯᓗᐃᑦ 

ᖃᒪᓂᑦᑐᐊᕐᒥᐅᑕᑦ, ᑲᖏᖅᖠᓂᕐᒥ, ᐃᒡᓗᓕᒑᕐᔪᒃ 

ᐃᑲᔪᖅᑐᑎᐊᖅᐸᕗᑦ.  

 

ᐅᖃᖅᑏ, ᐆᒥᖓᓕ ᓂᑯᕕᔾᔪᑎᖃᓗᐊᖅᑐᖓ 

ᓂᑉᓕᕆᐊᖃᖅᑑᔮᖅᑐᖓᓗ 

ᑕᒫᓃᒋᐊᖃᓪᓚᕆᒃᑲᓗᐊᖅᖢᖓ 

ᐱᓇᓱᐊᕈᓯᐅᓛᖅᑐᒥᑦ ᑲᑎᒪᑎᓪᓗᒋᑦ. ᑕᒫᓃᓐᓂᖅ 

ᐊᔪᕐᓂᐅᔭᕋᒪ ᑕᐃᒃᑯᐊ ᑲᖏᖅᖠᓂᕐᒥᐅᑦ 

ᖃᐅᔨᒪᑦᑎᐊᖁᓪᓗᒋᑦ ᑭᓯᐊᓂ ᑖᒃᑯᐊ ᒐᕙᒪᒃᑯᑦ 

ᐱᓕᕇᓐᓇᓂᐊᕐᒪᑕ. 

 

ᓯᓚᕐᔪᐊᖅ ᐊᔅᓱᕈᓐᓇᖅᑐᓄᑦ ᑎᑭᑕᐅᖃᑦᑕᕐᒪᑦ 

ᓄᓇᕗᑦ ᐃᓛᓐᓂᒃᑯᑦ ᓂᕆᐅᒋᖏᑕᑦᑎᓐᓄᑦ ᓲᕐᓗ 

ᓇᓄᐃᑦ ᒥᔅᓵᓄᑦ ᐅᑭᐅᖅ ᑕᐃᒪᐃᑦᑐᖃᓚᐅᖅᖢᓂ 

ᐸᕐᓇᐅᑕᐅᔪᑐᖃᐅᒐᓗᐊᖅᖢᓂ.  

 

ᐊᒻᒪ ᒫᓐᓇ ᐃᓄᐃᑦ ᓄᓇᖓᓐᓂᑦ ᑕᒪᒃᑯᐊ 

ᐃᒃᑮᓇᖅᑐᕐᒥᐅᑦ ᑲᑎᒪᔨᖃᓕᕐᒪᑕ ᑕᐃᓐᓇ ᓕᐅᓇ 

ᐊᒡᓘᑲᖅ ᐃᔅᓯᕙᐅᑕᐅᓂᐊᓕᖅᖢᓂ ᐊᒻᒪᓗ 

ᐅᐱᒋᑦᑎᐊᖅᓱᑎᒍ ᓯᓚᕐᔪᐊᕐᒥᐅᑦ ᒐᕙᒪᖏᑦ 

ᑲᑎᖃᑦᑕᕐᒪᑕ. ᑭᓯᐊᓂ ᑕᐃᓐᓇ ᐅᖓᓯᑦᑐᐊᓗᒻᒥᑦ 

ᑲᑎᓂᐅᔭᒻᒪᑕ ᑕᐅᕙᓂ ᓱᕖᑕᓐ, ᑎᐅᕇᓇ ᑕᐃᓐᓇ 

ᑐᑦᑕᕐᕕᖑᓪᓗᓂ ᑕᐃᒃᑯᖓᓚᐅᖅᓯᒪᒐᓗᐊᖅᑐᖓ 

1984-85 ᓇᒻᒥᓂᖃᖅᑎᐅᔪᐃᑦ ᑲᑐᔾᔨᖃᑎᒌᖏᑦ 

ᓄᓇᑦᑎᐊᕐᒥ ᐃᖏᕋᓪᓗᑕ ᔮᓐ ᑖᑦᑯ ᐃᓚᐅᓪᓗᑎᑦ, 

ᔮᓐ ᕼᐃᒃᔅ.  

 

ᐊᒻᒪ ᑕᐃᓐᓇ ᓇᔪᖅᑕᐅᓪᓗᓂ ᑐᑦᑕᕐᕕᖑᓪᓗᓂ 

ᐱᖁᔭᓕᐅᕐᕕᖓᓄ ᓵᒥ. ᓵᒥ ᐃᓄᐃᑦ, 

ᐅᕙᑦᑎᓐᓂᓪᓗ ᓂᕈᐊᖅᑕᐅᓯᒪᔪᓂᑦ 

ᑕᑯᔪᒪᓪᓗᑎᑦᑕᐅᖅ ᑕᐃᒃᑯᐊ. ᑕᐃᒃᑯᐊ 

ᐅᐱᒋᔭᖅᑐᕈᒫᕐᒥᔭᕗᑦ. ᐃᑲᔪᕆᐊᖁᔭᐅᓪᓗᖓ  

ᓯᕗᓕᖅᑎᐅᑉ ᐅᖃᐅᑎᓚᐅᕐᒫᖓ ᐊᐱᕆᓚᐅᕐᒫᖓ 

ᖁᔭᓐᓇᒦᖅᖢᒍ.  

 

ᐊᔪᕐᓇᖅᑑᒐᓗᐊᖅ ᕿᒪᐃᑐᐃᓐᓇᕆᐊᔅᓴᖅ 

ᐊᒃᓱᕈᓐᓇᖅᖢᓂᓗ ᑭᓯᐊᓂ ᓯᕗᓂᔅᓴᕗᑦ 

ᐱᓕᕆᐊᖑᕙᓪᓕᐊᒻᒪᑦ ᓄᓇᕗᑦ 

ᐅᒃᑯᐃᖅᐸᓪᓕᐊᑎᓪᓗᒍ, ᐃᒻᒪᖃ 

ᐅᒥᐊᕐᔪᐊᓄᓪᓘᓐᓃᑦ ᓱᓇᓄᑦ ᓈᓚᒋᐊᖃᖅᑰᕋᑦᑕ 

ᓂᕈᐊᖅᑕᐅᓯᒪᔪᑎᒍᑦ.  

 

ᑖᓐᓇ ᐱᔾᔪᑎᒋᓪᓗᒍ, ᓯᕗᓕᖅᑎ 

ᐃᑲᔪᒋᐊᖅᑕᐅᔪᒪᒻᒪᑦ ᐊᖏᓕᓚᐅᕋᒃᑯ ᑖᓐᓇ 

ᓂᑉᓕᕈᑎᒋᑐᐃᓐᓇᑕᒃᑲ ᑕᐃᒃᑯᐊ ᑐᓵᔪᖁᑎᕗᑦ 

ᓄᓇᕗᑦᒥ ᐊᒻᒪ ᑲᖏᖅᖠᓂᕐᒥᑦ ᐱᓗᐊᖅᑐᒥᑦ. 

ᐃᓱᒪᐃᓐᓈᓘᖏᑦᑐᖅ ᑕᐅᕗᖓ 

ᐃᓚᐅᓚᐅᐱᓪᓚᓐᓂᐊᕋᒪ ᐱᓇᓱᐊᕈᓯᓕᒫᖅ 

ᐊᐅᓪᓚᖅᓯᒪᓚᖓᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 484 - 3(3): 

ᔮᓇᑕᓐ ᐸᓪᓗᖅ - ᑯᐃᓐ 

ᓇᓪᓕᐅᓂᖅᓯᐅᕐᓂᖓᓄᑦ 

ᐃᓕᑕᕆᔭᐅᔾᔪᑎᑖᖃᑕᐅᔪᖅ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐅᓪᓛᑦᓯᐊᕙᒃᑰᖅᐸᒃᑲ ᓄᓇᕗᒻᒥᐅᑦ. 

ᐅᖃᖅᑎᑦᓯᔨ, ᐃᑉᐸᒃᓴᖅ ᐅᐱᒍᓱᒃᑐᖓ ᐅᖃᓚᐅᕋᒪ 

ᑕᐃᒃᑯᓂᖓ Queen Diamond Jubilee-ᒧᑦ 

ᑐᓂᓯᔭᐅᔪᕕᓂᕐᓂᒃ.  

 

ᒪᒥᐊᓐᓇᓱᑦᑐᖓ ᐃᓚᖓᓐᓂᒃ 

ᐅᖃᐅᓯᖃᕐᓂᓚᐅᖏᓐᓇᒪ 

ᐅᖃᐅᓯᕆᔪᒪᒻᒪᕆᑦᑕᓐᓂᒃ. ᑕᐃᓐᓇ ᔮᓇᑎᓐ ᐸᓪᓗᖅ 

ᑕᐃᒪᐃᑦᑐᒥᒃ ᑐᓂᓯᔭᐅᓚᐅᕐᒥᒻᒪᑦ ᑕᐅᖓ ᐋᑐᐊᒧᑦ 

ᒐᕙᓄ ᔭᓄᕈᒧᑦ ᑐᓂᓯᔭᐅᔭᖅᑐᖅᓯᒪᓚᐅᔪᒻᒪᑦ 

ᑕᒫᓐᖓᑦ ᓄᓇᕗᒻᒦᓐᖔᖅᑐᑑᓪᓗᓂ. 

ᐃᓕᓴᐃᔭᖅᑐᖅᓯᒪᔪᔪᖅ ᑕᒪᒃᑯᓂᖓ ᐃᓄᐃᑦ 

ᐃᓕᖅᑯᓯᑦᓯᐊᕙᐅᓂᖏᓐᓂᒃ ᐃᓕᓐᓂᐊᖅᑎᑦᓯᒻᒪᑕ. 

ᑕᐃᓐᓇ ᐃᓕᓴᐃᔨᐅᖃᑕᐅᒻᒪᑦ 

ᑕᑯᒃᓴᐅᑎᑦᓯᓇᓱᑦᑐᓂᓗ.  



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒪᒥᐊᓐᓂᓐᓄᑦ ᑭᒋᒃᓯᓚᐅᓐᓂᕐᓄᑦ 

ᐅᖃᕈᒪᑲᐃᓐᓇᕋᒪ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 485 - 3(3): 

ᓇᓪᓕᐅᑦᑎᐊᖁᔨᓂᖅ ᐊᓈᓇᒋᔭᒥᒃ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᕝᓛᒃᑯᓪᓗ 

ᕿᑎᕐᒥᐅᑕᑦ. ᐅᖃᖅᑎᑦᑎᔨ, ᓇᖏᖅᑐᖓ ᐅᓪᓗᒥ, 

ᒪᐃ 10, ᐊᓈᓇᒐ ᓇᓪᓕᐅᑎᒻᒪᑦ 74-ᖑᕐᒪᑦ ᐅᓪᓗᒥ 

ᓇᓪᓕᐅᓐᓂᖅᓯᐅᑦᑎᐊᖁᕙᕋ.  

 

ᖁᔭᓕᔪᖓᓗ ᐅᓪᓗᒥ ᐊᓈᓇᖃᕈᓐᓇᕋᒪ 

ᐃᑲᔪᖅᑎᒌᑦᓯᐊᖃᑦᑕᖅᖢᒍᓗ ᐱᖃᑦᑕᕋᑉᑯ 

ᓇᓪᓕᒋᓪᓗᒍᓗ. ᐅᓪᓗᒥᒥᓪᓗ ᐊᓈᓇᐅᑉ ᐅᓪᓗᐊᓐᓂ 

ᐅᓪᓗᖃᑦᓯᐊᖁᒋᓪᓗᒍ. ᑭᓯᐊᓂ ᐅᓪᓗᒥᓪᓚᕆᒃ 

ᓇᓪᓕᐅᑎᒻᒪᑦ ᖁᕕᐊᓲᑎᒋᕙᕋ ᐊᓈᓇᑦᓴᕆᓪᓗᒍᓪᓗ 

ᑕᐃᒪᓐᓇᒻᒪᕆᒃ ᐊᑯᑎᔪᓐᓇᖅᐸᑦᓯ. ᖁᔭᓕᔪᖓ 

ᑖᑉᓱᒥᖓ ᑐᓴᖅᑎᑦᓯᔪᒪᕙᓪᓛᕋᒪ. ᖁᔭᓐᓇᒦᒃ 

ᖁᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᓯᕗᒧᒋᐊᕐᓗᑕ ᑲᑎᒪᔾᔪᑎᒃᓴᓄᑦ ᐅᓪᓗᒥ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ 

ᐳᓛᕐᕕᖕᒦᑦᑐᓂᒃ ᒪᓕᒐᓕᐅᕐᕕᖕᒥ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒫᓐᓇ ᐱᕕᖃᑲᐃᓐᓇᕈᒪᔪᖓ ᑐᓐᖓᓱᑦᑎᑦᓯᔪᒪᓪᓗᖓ 

ᓰᓚ ᒪᒃᕕᐅᓴᓐᒥᒃ ᐃᓕᑕᕆᔭᐅᓚᐅᖅᑐᒥᒃ ᑲᑎᒪᔨ 

ᐊᑕᖏᖅᑐᑎᒃ ᑲᑎᒪᓂᖃᖅᑎᓪᓗᒋᑦ ᐃᑉᐸᒃᓴᖅ. 

ᐃᓂᖓᓃᓐᓂᐊᖅᑐᖅ ᒪᓕᒐᓕᕆᔨᒋᔭᐅᓂᕐᒧᑦ 

ᐃᓕᓯᒪᓂᐊᖅᑐᖅ ᐃᒃᓯᕙᓂᕆᔭᑦᑕ 

ᐃᓱᓕᒐᓱᓐᓂᖓᓄᑦ. ᑖᓐᓇ ᒪᓕᒐᓕᕆᔨᒋᔭᐅᒻᒥᔪᖅ  

ᓄᓇᑦᑎᐊᕐᒥ. ᑐᓐᖓᓱᖁᕙᕋ ᐳᓛᕐᕕᖕᒧᑦ. 

 

>>ᐸᑦᑕᑐᖅᑐᑦ 

 

ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦ. (ᑐᓵᔨᑎᒍᑦ) 

ᐅᕙᖓᑦᑕᐅᖅ ᐃᓕᑕᖅᓯᔪᒪᔪᖓ 

ᒪᓕᒐᓕᕆᔨᒋᔭᐅᔪᒥᒃ ᓄᓇᑦᑎᐊᕐᒥᑦ 

ᐱᓕᕆᖃᑎᒋᓚᐅᖅᓯᒻᒪᓪᓗᒍᓗ ᐊᕐᕌᒍᒐᓴᐃᑦ 

ᐊᓂᒍᖅᑐᑦ. ᑐᓐᖓᓱᒋᑦ ᒥᔅ ᒪᒃᕕᐅᓴᓐ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕐᕕᖕᒦᑦᑐᓂᒃ 

ᒪᓕᒐᓕᐅᕐᕕᖕᒥ. ᓅᓪᓗᑕ ᑲᑎᒪᔾᔪᑎᒃᓴᓄᑦ ᐅᓪᓗᒥ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 624 - 3(3): ᖃᓂᒪᓇᖅᑐᓕᕆᓂᖅ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒃᑯᐊᑦᑕᐅᖅ 

ᓇᔭᓐᖑᐊᑦ ᓄᓇᕗᑦ ᐃᓗᐊᓂ ᐅᑭᐅᖅᑕᖅᑐᒥ 

ᑕᒪᒻᒥᒃ ᐃᓕᑕᕆᕙᒃᑲ ᐊᒃᓱᕈᖅᑐᑎᒃ ᓴᓇᕙᒻᒪᑕ.  

 

ᑖᓐᓇ ᐊᐱᖅᑯᑎᒋᔪᒪᔭᕋ, ᐅᖃᖅᑎᑦᓯᔨ, ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᐅᒻᒪᑦ 

ᐋᓐᓂᐊᖃᕐᓇᓐᖏᑦᑑᑉ ᒥᒃᓵᓄᑦ ᐊᐱᕆᓂᐊᕋᒪ. 

 

ᐅᖃᓪᓚᖅᑲᐅᒐᒪ, ᐄ, ᑎᑎᖅᑲᑎᒍᑦ ᑕᑯᓪᓗᑕ 

ᐊᒡᒐᑎᑦ ᐃᕐᒥᓗᒋᑦ ᐃᒥᕐᒧᑦ ᐃᒪᕐᒧᑦ ᐆᓇᖅᑐᒧᑦ 

ᐋᓐᓂᐊᕈᕕᑦ ᓄᕙᒃᑯᕕᑦ ᐊᖏᕐᕋᕈᒪᓗᑎᑦ. 

ᐄᖑᒐᓗᐊᖅ. ᑭᓯᐊᓂᑦᑕᐅᖅ, ᑕᒪᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᓂᖅ ᑕᒪᐃᓐᓄᑦ 

ᐅᕙᑦᑎᓐᓄᑦ ᒐᕙᒪᒃᑯᓐᓄᑦ, ᓄᓇᓕᓐᓄᑦ ᑐᕌᖓᒻᒪᑦ 

ᑕᒪᐃᓐᓂᓗ ᐃᑲᔪᖅᑕᐅᔭᕆᐊᖃᖅᖢᓂ, 

ᐊᑐᖅᑕᐅᔭᕆᐊᖃᖅᖢᓂ.  

 



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4477 

ᐋᓐᓂᐊᕐᕕᓕᐊᕈᕕᑦ ᐅᖃᓗᒃᑯᕕᑦ 

ᐃᓂᔅᓴᖃᓐᖏᑦᑐᑎᓐᖒᖅ - 

ᐋᓐᓂᐊᖃᕐᓇᓐᖏᑦᑐᓕᕆᓂᐅᓐᖏᒻᒪᑦ ᑕᒪᓐᓇ. 

ᐃᓱᐊᖅᓴᐃᔨ ᑎᑭᑉᐸᑦ, ᐅᖃᓗᒃᑯᕕᑦ ᑕᑯᔭᐅᔪᒪᓗᑎᑦ 

- ᒪᒥᐊᓇᖅ ᐊᑎᖃᓐᖏᓐᓇᕕᑦ 

ᑕᑯᔭᐅᔪᓐᓇᕐᓂᐊᖏᑦᑐᑎᑦ ᐊᖃᒍᓗ ᐅᖓᑖᒍᑦ 

ᐊᐅᓪᓚᕐᓂᐊᖅᖢᓂ, 

ᐋᓐᓂᐊᖃᕐᓇᓐᖏᑦᑐᓕᕆᓂᐅᓐᖏᒻᒪᑦ ᑕᒪᓐᓇ. 

 

ᖃᓄᐃᒻᒪᑦ ᑕᐃᒪ ᐋᓐᓂᐊᕐᕕᓕᐊᕌᖓᑦᑕ ᐃᓚᖏᑦ 

ᐊᒥᓱᑦ, ᐊᒥᓲᓕᖅᑐᑦ ᐅᓪᓗᒥ - ᐃᓂᔅᓴᖃᓐᖏᑦᑐᑎᑦ, 

ᖃᓄᐃᓐᖏᑦᑐᑎᓐᖒᖅ - ᑕᐃᒪ ᖃᐅᔨᔭᐅᓕᖅᐳᖅ 

ᐊᔪᕐᓇᖅᑐᒥᒃ ᐋᓐᓂᐊᕈᑎᓕᒃ ᑭᖑᕙᓗᐊᖅᑎᓪᓗᒍ, 

ᖃᓄᐃᒻᒪᑦ ᑕᒪᓐᓇ ᐊᑐᓗᐊᖅᑑᔮᓐᖏᓚᖅ 

ᓇᔭᓐᖑᐊᑦ ᐊᒥᓲᓐᖏᓗᐊᕐᒪᑕ ᐅᕝᕙᓘᕝᕙ 

ᓂᕈᑭᓗᐊᕐᒪᑦ ᐋᓐᓂᐊᕐᕕᒃ, ᐅᕝᕙᓘᕝᕙ 

ᖃᐅᔨᓴᕈᑎᑕᖃᓐᖏᒻᒪᑦ, ᐅᖃᖅᑎ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ ᐊᐱᕆᒻᒪᑦ 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲᑦᑕᐅᖅ ᑖᒃᑯᐊ 

ᑕᒪᕐᒥᒃ ᐋᓐᓂᐊᖅᓯᐅᖅᑎᐅᖃᑦᑕᖅᑐᑦ ᓄᓇᓕᓐᓂ 

ᐱᓇᓱᐊᕈᓯᓄᑦ 6-ᓄᑦ ᓲᕐᓗ ᐃᒡᓗᓕᒻᒧᑦ, 

ᓴᓂᑭᓗᐊᕐᒧᑦ, ᐃᑉᐱᐊᕐᔪᒻᒧᓪᓗ ᐊᒻᒪᓗ ᑰᒑᕐᔪᒻᒧᑦ 

ᐃᒪᓐᓇ ᐳᓛᖃᑦᑕᕐᒪᑕ, ᐃᓛᒃ ᐱᓕᕆᔨᐅᖃᑦᑕᕐᒪᑕ 

ᐊᒃᓱᕉᓴᖃᑦᑕᖅᑐᑎᓪᓗ.  

 

ᐅᖃᖅᑎ, ᒥᔅᑕ ᓂᓐᖓᖅ 

ᐊᐱᕆᑦᑎᐊᖅᑐᒻᒪᕆᐊᓘᕗᖅ, ᒫᓐᓇᓗ ᓄᓇᓖᑦ 

ᐅᓂᒃᑳᓕᐅᖅᑕᐅᓯᒪᓕᖅᑐᑎᑦ. ᓄᓇᓕᓐᓂ 

ᐋᓐᓂᐊᖅᓯᐅᖅᑏᑦ ᐱᔭᒃᓴᓕᒻᒪᕆᐊᓘᖃᑦᑕᖅᐳᑦ. 

ᐅᓄᕐᓂᖏᑦ ᒪᓕᑦᑐᒋᑦ ᓄᓇᓕᓐᓂ ᖄᔅᓰᓇᐅᓛᒥᒃ 

6,000-ᕌᖅᑐᒍ ᐳᓛᖅᑕᐅᓂᖃᖅᐸᑉᐳᑦ 

ᐋᓐᓂᐊᓯᐅᕐᕖᑦ ᐊᕐᕌᒍᑕᒫᑦ ᖃᐅᔨᒪᓪᓗᖓᓗ ᐃᒻᒪᖄ 

12,000-ᕌᕐᓗᒍ 13,000-ᕌᕐᓗᒍ 

ᐳᓛᖅᑕᐅᓂᖃᓲᖑᔪᑦ. ᑕᒪᓐᓇ ᑲᒪᒋᔭᐅᔪᓐᓇᖅᑐᖅ. 

 

ᐅᐸᕝᕕᒃᓴᓕᐅᖅᑕᐅᖃᑦᑕᕈᑎᒃ ᐃᓄᓕᒫᑦ 

ᐱᕕᒃᓴᖃᖅᑎᑕᐅᖃᑦᑕᕈᓐᓇᖅᐳᑦ. ᐃᓱᒪᓐᖏᑦᑐᖓ 

ᑐᐊᕕᕐᓇᖅᑐᖅᑕᖃᓪᓚᕆᑦᑎᓪᓗᒍ 

ᐋᓐᓂᐊᓯᐅᕐᕕᓕᐊᖁᔭᐅᔾᔮᖏᑦᑐᑦ. 

ᐋᓐᓂᐊᕕᓕᐊᕈᕕᑦ ᑲᒪᒋᔭᐅᔾᔫᒥᓂᐊᖅᐳᑎᑦ. 

ᐊᔭᐅᖅᑐᑐᐃᓐᓇᖅᐸᒃᑲ ᓄᓇᓕᓐᓂᒥᐅᑕᐃᑦ 

ᐱᓕᕆᖃᑎᖃᖁᓪᓗᒋᑦ ᐋᓐᓂᐊᕕᖁᑎᒥᓂᑦ ᓲᖃᐃᒻᒪ 

ᐋᓐᓂᐊᕕᐅᒻᒪᑕ.  

 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ ᓄᓇᓕᓐᓃᑦᑐᑦ 

ᐱᔭᒃᓴᓪᓗᐊᑕᖃᕐᒥᔪᐃᑦ ᑐᑭᒧᐊᕆᕙᒃᑐᑎᑦ 

ᓄᓇᓕᓐᓂᒥᐅᑦ ᐊᒻᒪ ᐋᓐᓂᐊᕖᑦ ᐱᔨᑦᑎᕋᐃᓂᕐᒥᒃ 

ᑕᑯᔭᐅᔭᔪᒪᔪᐃᑦ ᑕᑯᔭᐅᔪᓐᓇᖅᓯᖁᓪᓗᒋᑦ 

ᐋᓐᓂᐊᖅᑐᓕᕆᔨᓄᑦ ᐳᓚᕋᖅᐸᒃᑐᓄᑦ ᓄᓇᓕᓐᓄᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᑭᐅᔾᔪᑕᐅᔪᖅ ᑭᐅᔭᐅᔾᔪᑎᒋᒍᒪᖅᑲᐅᔭᕋ ᑭᐅᒻᒪᒍ 

ᐅᖃᖅᑐᓂ ᑖᒃᑯᐊ ᓄᓇᓕᓐᓂ ᐋᓐᓂᐊᖅᓯᐅᖅᑎᑦ 

ᐱᓕᕆᔪᒻᒪᕆᐊᓘᖃᑦᑕᕐᒪᑕ ᑕᐃᒪ 

ᐊᐱᕆᒃᑲᓐᓂᕈᒪᓕᖅᐳᖓ. 

 

ᑕᖅᑭᒐᓴᐅᓚᐅᖅᑐᓂᒃ ᑎᑎᕋᓚᐅᖅᑐᖓ ᒥᓂᔅᑕᐅᑉ 

ᑎᑎᕋᕐᕕᖓᓄᑦ ᑭᐅᓚᐅᖅᐳᖅ ᓇᐅᔮᓂᒡᒎᖅ 

ᒪᕐᕉᓐᓂᒃ ᐋᓐᓂᐊᖅᑐᓕᕆᔨᑖᕐᓂᐊᕐᒪᑕ-

ᓂᕋᖅᑕᐅᓪᓗᑎᒃ. ᖃᓄᐃᑦᑐᓂᒃ 

ᐋᓐᓂᐊᖅᑐᓕᕆᔨᑖᕐᓂᐊᖅᐸᑦ ᑖᒃᑯᐊ  



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4478 

ᐋᓐᓂᐊᖅᑐᓕᕆᔨᑦ ᐃᑲᔪᖅᑕᐅᒃᑲᓐᓂᕐᓂᐊᖅᐸᑦ 

ᐅᓪᓗᒥ, ᐃᑲᔪᖅᑎᑖᒃᑲᓂᕐᓂᐊᖅᐸᑦ ᐅᓪᓗᒥ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ ᐊᐱᕆᒻᒪᑦ. 

ᒥᔅᑕ ᓂᓐᖓᖅ ᖃᐅᔨᒪᒻᒪᑦ ᖃᐅᔨᒪᓗᑦᑖᖅᑐᑕᓗ 

ᐱᕙᓪᓕᐊᔪᒃᑯᑦ ᑐᓴᓚᐅᕋᑦᑕ ᓇᐅᔮᓂ 

ᐋᓐᓂᐊᕐᕕᑦᑕᖃᓕᕐᒪᑦ ᒪᑐᐃᖅᑕᐅᓂᐊᖅᑐᓂᓗ, 

ᑕᐃᑲᓃᓕᕇᖅᑑᒐᓗᐊᑦ. 

 

ᓇᐅᔮᒥᐅᓪᓗ ᐋᓐᓂᐊᓯᐅᖅᑎᑖᒃᑲᓂᕐᓂᐊᕐᒪᑕ. ᒥᔅᑕ 

ᓂᓐᖓᖅ ᐅᖃᐅᑎᒍᓐᓇᖅᑕᕋ ᐅᓪᓗᒥ 

ᖃᓄᐃᓕᐅᖅᐸᓪᓕᐊᓕᕐᒪᖔᑕ 

ᐋᓐᓂᐊᖅᓯᐅᖅᑎᑖᕐᓂᐊᕐᓂᕐᒧᑦ ᑕᐃᑲᓂ ᓇᐅᔮᓂ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅ ᑖᓐᓇ ᐃᓚᒋᐊᕈᑎᒐ. ᑭᐅᓪᓗᓂ 

ᐅᕙᓐᓄᑦ ᓯᕗᓪᓕᖅᐹᒥ ᑖᓐᓇ ᒥᓂᔅᑕᐅᔪᖅ 

ᐅᖃᖅᑲᐅᒻᒪᑦ ᐋᓐᓂᐊᖅᑐᓕᕆᔭᐅᓂᖅ ᑕᐃᒪᓐᓇ 

ᐱᓕᕆᔨᐅᔪᑦ ᐱᓕᕆᔪᒻᒪᕆᐅᒻᒪᑕᒎᖅ ᓄᓇᓕᓐᓂ 

ᐃᑲᔪᖅᑕᐅᒃᑲᓐᓂᕆᐊᖃᖅᑐᑎᓪᓗ ᓄᓇᓕᓐᓂ, 

ᑕᐃᒪᓐᓇᐃᓕᕚ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗᑦᑕᐅᖅ ᒥᔅᑕ ᓂᓐᖓᖅ 

ᐱᓕᕆᓗᐊᕐᓂᕋᐃᖅᑲᐅᒻᒪᑦ ᐋᓐᓂᐊᖅᑐᓕᕆᔨᓂᑦ 

ᐊᒻᒪᓗ ᐋᓐᓂᐊᖅᑐᓕᕆᓂᖅ ᑕᒪᓐᓇ  

ᐱᒻᒪᕆᐅᓪᓗᓂ ᓄᓇᓕᓐᓂ. 

ᑕᑯᒃᑲᓐᓂᕈᒪᒐᓗᐊᖅᑐᑕᓗ ᐋᓐᓂᐊᖅᓯᐅᖅᑎᓂᑦ 

ᓄᓇᓕᓐᓅᓐᖓᐅᑎᑕᐅᔪᓂᑦ ᑭᓯᐊᓂ 

ᐃᓪᓗᑭᔅᓴᖃᑦᑕᕐᒪᑕ ᓄᓇᓕᓐᓂ ᑕᐃᒪᓐᓇ 

ᐱᓯᒪᔭᖅᐳᑦ ᑕᒪᒃᑯᐊ ᐃᖅᑲᓇᐃᔭᖅᑎᕗᑦ 

ᐱᓯᒪᒋᐊᖃᕋᑦᑎᒍ.  

 

ᒥᔅᑕ ᐃᓄᒃᑕᐅᖅ ᐃᖅᑲᓇᐃᔭᕐᓂᐅᑉ ᐅᖓᑖᓂ 

ᐱᓕᕆᓂᕐᒧᑦ ᐊᐱᕆᓚᐅᕐᒥᒻᒪᑦ. ᐊᑭᓖᖃᑦᑕᕋᑦᑕ 

ᐅᖓᑖᓄᐊᖓᔪᖅᓯᐅᑎᓂᑦ ᐃᒃᑲᕐᕋᓂᑦ 

ᐋᓐᓂᐊᖅᓯᐅᖅᑎᓄᑦ ᐋᓐᓂᐊᖅᑐᓕᕆᔨᓄᓪᓗ 

ᐊᓯᖏᓐᓄᑦ ᓄᓇᓕᓐᓂ. ᐅᓪᓗᐃᑦ 7-ᓂᑦ 

ᐱᓕᕆᖃᑦᑕᖅᑐᑎᒃ ᐱᓇᓱᐊᕈᓯᑕᒫᑦ 

ᑐᐊᕕᕐᓇᖅᑐᖅᑕᖃᓚᐅᓲᖑᓪᓗᓂᓗ. 

ᐊᕙᓗᐃᓂᖃᖅᐸᑉᐳᒍᑦ ᑎᑭᑎᑕᐅᓯᒪᓚᐅᑲᒃᑐᓂᑦ, 

ᐋᓐᓂᐊᓯᐅᖅᑎᐅᓚᐅᑲᒃᑐᓂᑦ ᑖᕗᓐᖓᓕᒫᖅᑐᓂᓪᓗ 

ᐋᓐᓂᐊᓯᐅᖅᑎᓂᑦ. 

 

ᓇᓗᓇᕋᓂᓗ ᑕᖅᑲᒃᑯᐊ ᐃᑉᐱᒋᓂᖅᓴᐅᕙᓕᕐᒪᑕ 

ᖃᓄᐃᓐᓂᕐᒥᓂ. ᐱᒃᑲᐅᓂᖅᓴᐅᓕᖅᑐᑕᓗ 

ᖃᐅᔨᓴᐃᓂᑦᑎᓐᓂᑦ ᐋᓐᓂᐊᖅᑐᓂᑦ. 

ᐋᓐᓂᐊᖅᑐᓕᕆᔨᒃᓴᑲᓐᓂᕐᓂᑦ 

ᐱᒃᑲᓐᓂᕆᐊᖃᓄᐃᓐᓇᕆᐊᖃᖅᑐᒍᑦ ᓯᕗᓂᒃᓴᒥ, 

ᑭᓯᒥᐊᓂ ᕿᓗᖅᑭᑖᕐᓂᖃᓐᓂᐊᕐᒥᔪᖅ ᑮᓇᐅᔭᒧᑦ. 

ᖃᐅᔨᒪᔪᒍᑦ ᒐᕙᒪᒃᑯᑦ ᕿᓗᖅᑭᑖᕐᓂᖃᓗᐊᖅᐸᒻᒪᑕ 

ᑮᓇᐅᔭᓂᑦ ᐊᑐᐃᓐᓇᐅᑎᑕᐅᔪᓂᑦ ᐱᓕᕆᕕᓕᒫᓄᑦ, 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐱᖃᑕᐅᓪᓗᑎᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᓴᑕᓐ. 

 

>>ᖁᖅᑯᐊᕈᑏᑦ 

 

>>ᐃᓪᓚᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ: ᐱᔭᒃᓴᓕᐹᓗᐃᑦ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 625 - 3(3): ᐆᒪᔪᕐᓂᑦ 

ᐋᓐᓂᐊᖅᑐᓕᕆᔾᔪᑎᑦ ᓄᓇᕘᒥ (ᐅᓲᑖᐱᒃ) 
 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ ᓄᓇᓕᓐᓂ 

ᒐᕙᒪᓕᕆᓂᕐᒧᑦ ᐱᔨᑦᑎᓂᕐᒧᓪᓗ ᒥᓂᔅᑕᐅᔪᒧᑦ.  
 

ᑖᒃᑯᐊ ᓄᓇᕗᑦ ᐃᓗᐊᓂ ᓄᓇᓖᑦ ᐊᒥᓱᑦ ᐊᑯᓂ 

ᑕᒪᔅᓱᒥᖓ ᐅᖃᐅᓯᕆᖅᑲᐅᔭᕐᓂᑦ ᓘᑦᑖᖃᕐᓂᕐᒧᑦ, 

ᐋᓐᓂᐊᓯᐅᖅᑎᖃᕐᓂᕐᒧᑦ ᐆᒪᔪᕐᓄᑦ ᐱᑕᖃᓐᖏᒻᒪᑕ. 

ᑖᒃᑯᐊ ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᑲᐃᓐᓇᓚᐅᖅᑎᑕᐅᓲᖑᒐᓗᐊᑦ ᑕᒪᔅᓱᒥᖓ 

ᑖᒃᑯᐊ ᕿᒻᒦᑦ ᑕᒫᓂᖅᑭᔪᓪᓗ ᐊᒻᒪᓗ ᑕᒪᒃᑯᐊ 

ᐋᓐᓂᐊᑦᑕᐃᓕᓂᕐᒧᓪᓗ ᑲᐱᔭᐅᔭᕆᐊᓖᑦ 

ᐱᓕᕆᐊᖑᑎᓪᓗᒋᑦ ᐊᒻᒪᓗ ᕿᒻᒦᑦ 

ᑲᒪᒋᔭᐅᔭᕆᐊᖃᕐᓂᖏᑦ ᐊᓯᐊᒍᑦ ᑖᒃᑯᐊ 

ᕼᐋᒻᓚᒃᑯᓐᓄᑦ ᑲᒪᒋᔭᐅᑎᑕᐅᓲᖑᒻᒪᑕ.  
 

ᒫᓐᓇᓗ ᖃᐅᔨᒪᓪᓗᑕ ᑕᒪᒃᑯᓂᖓ 

ᐊᑐᐃᓐᓇᖃᓗᐊᓐᖏᑦᑐᑎᒃ ᕼᐋᒻᓚᐃᑦ, 

ᐊᑐᐃᓐᓇᖃᐃᓐᓇᖏᑦᑐᑦ ᐱᓕᕆᔾᔪᑎᔅᓴᓂᑦ ᑲᐴᑏᑦ, 

ᑲᐴᑎᓄᑦ ᐃᒪᔅᓴᓂᑦ ᓄᓇᓕᓐᓂ ᐊᒥᓱᓂᑦ 

ᐱᑕᖃᓐᖏᑦᑐᖅ ᖃᐅᔨᒪᓇᕐᖓᑦ ᐊᒻᒪᓗ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᑦ ᑲᒪᔭᕆᐊᖃᖅᐸᑦᑐᑎᒃ 

ᑕᐃᒪᐃᑦᑐᖅᑕᖃᓕᕋᐃᒻᒪᑦ.  
 

ᐅᓪᓗᒥ ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᑖᓐᓇ 

ᐱᓕᕆᕕᖓ ᑕᒪᒃᑯᓂᖓ ᐃᑲᔪᖅᓯᓯᒪᑦᑎᐊᕐᒪᖔᖅ 

ᓄᓇᕗᓕᒫᒥ ᓄᓇᓕᓐᓂᑦ ᑕᒪᓐᓇ ᕼᐋᒻᓚᒃᑯᑦ 

ᐱᓕᕆᓂᖓ ᑲᔪᓰᓐᓇᕐᓂᐊᕋᓗᐊᕐᒪᖔᖅ ᑕᒪᒃᑯᓄᖓ 

ᕿᒻᒥᓂᒃ ᑲᒪᔭᕆᐊᖃᕐᓂᕐᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑦ. ᑕᐃᒃᑯᐊ 

ᕼᐋᒻᓚᒃᑯᑦ ᐊᐅᓚᑦᑎᒻᒪᑕᐃᓛᒃ ᐱᓕᕆᔨᒋᔭᒥᓂᒃ 

ᑖᒃᑯᐊᓗ ᐱᓕᕆᔨᒋᔭᖏᑦ ᓱᓇᓂᑦ 

ᐱᓕᕆᐊᖃᕐᓂᐊᕐᒪᖔᑕ ᕼᐋᒻᓚᒃᑯᓐᓄᑦ 

ᐊᐅᓚᑕᐅᒻᒪᑕ, ᑕᐃᒃᑯᐊ ᕼᐋᒻᒪᓚᒃᑯᑦ ᑕᒪᑐᒥᖓ 

ᐱᓕᕆᐊᖃᕈᒪᓂᖏᑦ ᒪᓕᑦᑐᒋᑦ. ᒪᓕᒐᖏᑦ 

ᒪᓕᓪᓗᒋᓪᓗ ᓇᓗᓇᓐᖏᑦᑐᖅ 

ᐱᓕᕆᐊᖃᐃᓐᓇᕐᓂᐊᕐᒥᔪᑦ ᐱᓕᕆᐊᕆᔪᒪᔭᑎᑦ 

ᐃᓯᖏᖅᑎᕐᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  
 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦᒥ ᓄᓇᒋᔭᐅᔪᓂ ᑖᒃᑯᐊ ᕼᐊᒻᒪᓚᒃᑯᓐᓂᑦ 

ᐸᓖᓯᓐᖑᐊᑦ ᐱᓕᕆᐊᖃᓲᖑᒻᒪᑕ ᑕᒪᒃᑯᓄᖓ 

ᕿᒥᓅᖓᔪᓂᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᑕᕝᕙᓂ 

ᒪᓕᒐᓕᐅᕐᕕᒻᒥ ᑖᒃᑯᐊ ᕼᐊᒻᒪᓚᒃᑯᑦ ᐸᓖᓯᓐᖑᐊᖏᑦ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᕿᒻᒥᓂᑦ 

ᑲᒪᓂᐊᕐᓗᑎᑦ? ᐊᒻᒪᑦᑕᐅᖅ ᓴᖅᑭᑦᑎᓇᓱᐊᕐᓗᑎᑦ 

ᑕᒪᒃᑯᐊ ᕿᒻᒦᑦ ᑭᓯᑎᑦᑎᑕᐃᓕᒪᓗᒋᑦ ᓱᕈᓯᕐᓂᑦ 

ᐱᓗᐊᖅᑐᒥᑦ? ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᖃᐅᔨᒪᔪᖓ ᑖᒃᑯᐊ 

ᕼᐊᒻᓚᒃᑯᑦ ᐸᓖᓯᓐᖑᐊᖏᑦ ᐃᓕᓐᓂᐊᖅᑎᑕᐅᓲᑦ, 

ᐃᓕᓐᓂᐊᖅᑎᑕᐅᔪᒪᓕᕌᖓᒥ ᐊᒻᒪᑦᑕᐅᖅ ᑖᒃᑯᐊ 

ᕼᐊᒻᓚᐅᔪᑦ ᑖᒃᑯᐊ ᐃᓕᓐᓂᐊᑎᑦᑎᔭᕆᐊᖃᖅᐸᒃᖢᑎ 

ᐃᖅᑲᓇᐃᔭᖅᑎᒥᓐᓂ ᑖᒃᑯᓂᖓ ᐸᓖᓯᓐᖑᐊᓂᑦ. 

ᓇᓕᐊᓐᓂᑐᐃᓐᓇᑦᑎᐊᖅ ᐃᓕᓐᓂᐊᕋᓗᐊᕈᑎ 

ᓲᕐᓗᖃᐃ ᕿᒻᒥᓂᑦ ᑮᓯᑎᑦᑎᑦᑕᐃᓕᒪᖃᑦᑕᓂᕐᒧᑦ 

ᖃᐅᔨᒪᖏᑕᒃᑲ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᓇᓱᐊᕈᓯᐅᕋᑖᖅᑐᒥᑦ ᒥᓂᔅᑕ ᐅᖃᐅᓯᖃᓚᐅᕐᒪᑦ 

ᐅᐱᒍᓱᑦᑐᓂ ᑖᒃᑯᐊ ᐱᐅᒋᓪᓗᓂᒋᑦ ᕿᒧᔅᓯᖃᐅᖅᑐᑦ 

ᑕᐅᕙᓂ ᑭᕙᓪᓕᕐᒥᑦ, ᑖᒃᑯᐊ ᐃᑲᔪᖃᑦᑕᖅᖢᑎᓪᓗ 

ᕿᒧᒃᓯᖃᑦᑕᓂᕐᒨᖓᔪᓂᑦ. ᖃᐅᔨᔪᒪᖓ ᑖᓐᓇ 

ᐆᒪᑎᒃᑯᑦ ᕿᒻᒥᓂᑦ ᐱᐅᔅᓴᖅᑎᐅᒻᒪᑦ. ᒥᓂᔅᑕᖃᐃ 

ᐃᓱᒪᖅᓴᖅᓯᐅᕈᓐᓇᖅᐸ ᓴᖅᑭᑦᑎᒍᓐᓇᕈᓂ 

ᐱᓕᕆᐊᒥᑦ ᐃᑲᔪᖅᑐᖅᑕᐅᖁᓪᓗᒋᑦ ᓄᓇᕗᑦᒥ 

ᕼᐋᒻᓚᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑖᒃᑯᓂᖓ 

ᑲᒪᔪᓐᓇᖁᓪᓗᒋᑦ ᕿᒻᒥᓅᖓᔪᓂᑦ ᐊᒻᒪᓗ ᕿᒻᒦᑦ 

ᐊᑦᑕᓇᖅᑐᒦᑎᑕᐅᑦᑕᐃᓕᒪᓂᖏᑦ ᐊᒻᒪᓗ ᕿᒻᒦᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ. ᒥᔅᑕ ᑯᓱᒐᖅ. 

 



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᒻᒥᓂᑦ 

ᓇᓪᓕᒍᓱᑦᑎᐅᒐᒪ. ᐅᖃᖅᑏ, ᖃᐅᔨᓇᓱᓐᓂᐊᖅᐳᖓ 

ᐱᓕᕆᕕᑉᐳᑦ ᑖᒃᑯᑭᓂᖓ ᑲᒪᔭᕆᐊᖃᕐᒪᖔᑕ 

ᐊᒻᒪᓗ ᑖᒃᑯᐊ ᑐᓴᖅᑎᒃᑲᔭᕆᕙᒃᑲ ᐊᓯᖏᑦᑕᐅᖅ 

ᐱᓕᕆᕖᑦ ᑭᓯᐊᓂ ᒪᓕᒐᓕᐅᖅᑎᐅᖃᑎᒐ 

ᐅᖃᐅᑎᔪᓐᓇᖅᑕᕋ, ᕿᒻᒥᖃᕋᒪᑦᑕᐅᖅ, ᕿᒻᒦᑦ 

ᓇᓪᓕᒋᔭᒃᑲ ᕿᒻᒥᖃᓚᐅᕐᓚᖓᑐ. ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ. ᒥᔅᑕ ᐃᓄᒃ. 

 

ᐊᐱᖅᑯᑦ 626 - 3(3): ᖃᓄᐃᓕᖓᓂᖓ 

ᒥᑦᑎᒪᑕᓕᒻᒥ ᐃᓕᓐᓂᐊᕈᑎᓕᐅᕐᕕᖓ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓯᕗᓪᓕᖅᐹᒥ 

ᐊᐱᕆᒋᐊᖏᓂᓐᓂ, ᓇᓪᓕᐅᑎᓯᒪᑦᑎᐊᖁᓪᓗᒍ 

ᐊᐃᑲᓪᓚᒐ ᐋᒻᐳ, ᓇᓪᓕᐅᑎᓯᒪᑦᑎᐊᕆᑦ.  

 

ᐅᖃᖅᑏ, ᐊᐱᖅᓱᕈᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓕᖅᑎᖓᓐᓄᑦ.  

 

ᐊᕐᕌᓂᐸᓘᖅᑰᓕᖅᑐᖅ ᐃᓱᒫᓘᑎᒋᔭᕐᓂᑦ 

ᐅᖃᐅᓯᖃᓚᐅᖅᓯᒪᒐᒪ ᒥᑦᑎᒪᑕᓕᒻᒥ ᐱᓕᕆᕝᕕᒻᒥ, 

ᖃᓄᑭᐊᖏᓐᓇ ᐊᑎᖃᓚᐅᖅᑐᖅ ᐃᓄᑦᑎᑐᑦ, 

ᑐᓴᐅᒪᖃᑦᑕᐅᑎᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᓄᑦᑎᑑᖓᔪᓄᑦ ᐱᓕᕆᕝᕕᒃ ᖃᐅᔨᒋᐊᕐᕕᒃ, 

ᑕᐃᒪᓐᓇᐸᓘᖅᑰᖅᑐᖅ. ᐅᖃᓯᐅᖃᓚᐅᖅᓯᒪᒐᒪ 

ᑖᓐᓇ ᐊᑯᓂᒻᒪᕆᐊᓗᒃ ᐃᖅᑲᓇᐃᔭᖅᑎᖃᕈᓐᓃᕐᒪᑦ 

ᒥᑦᑎᒪᑕᓕᒻᒥ. ᔫᓂ 5-ᖑᑎᓪᓗᒍ 2012, ᒥᓂᔅᑕ 

ᑭᐅᓚᐅᖅᓯᒪᒻᒪᑦ. ᑖᓐᓇᒎᖅ ᐊᑎᖓ ᐊᓯᔾᔨᖅᑕᐅᒻᒪᑦ 

ᑖᒃᑯᐊᓗᒎᖅ ᐃᖅᑲᓇᐃᔭᕐᕕᐅᓕᕐᓂᐊᓕᖅᖢᓂᓗᒍᖅ.  

 

ᐅᖃᖅᑏ, ᐊᕐᕌᒍᓕᒫᑲᓴᑦᑎᐊᖅ ᐊᓂᒍᓕᕆᕗᖅ, 

ᐊᑎᖓ ᐊᓯᔾᔨᖅᓯᒪᔪᐊᕐᔫᒐᓗᐊᖅ ᓱᓕ 

ᐃᖅᑲᓇᐃᔭᖅᑎᖃᖏᑦᑐᖅ. ᑐᓴᖅᑎᑦᑎᐊᓚᐅᖅᑎᒍᑦ 

ᖃᓄᐃᓕᐅᕋᓱᒃᑲᓗᐊᕐᒪᖔᑦᓯ ᑖᑦᓱᒧᖓ 

ᒥᑦᑎᒪᑕᓕᒻᒦᑦᑐᒧᑦ,ᑐᓴᐅᒪᑦᑎᐊᕐᓂᐊᕋᑦᑕ 

ᒥᑦᑎᒪᑕᓕᒻᒥᐅᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᑰᖅᐸᒃᑲᓗ ᓄᓇᕗᒻᒥᐅᑦ. 

ᐱᓇᓱᐊᕈᓯᐅᑉ ᓄᓐᖑᐊᓂ, ᓄᓐᖑᖃᑦᑎᐊᓂᐊᖅᐳᑦ 

ᑕᐃᒃᑯᐊ ᕿᑲᓂᐊᖅᑐᑦ.  
 

ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᖃᑎᒋᔭᕋ 

ᐊᐱᖅᑯᓯᖓ. ᑕᐃᒃᑯᐊ ᐊᐱᖅᑯᑎᒋᔭᖓ ᑕᑉᐱᑲᓂ 

ᒥᑦᑎᒪᑕᓕᒻᒥ, ᖃᐅᔨᒋᐊᒃᑲᓂᕐᓂᐊᖅᐸᕋ ᒫᓐᓇᒧᑦ 

ᖃᓄᐃᓕᖓᓕᕐᒪᖔᑦ, ᐅᕙᓂ 

ᑎᑎᕋᖅᓯᒪᔪᖁᑎᓐᓂᓗ ᑎᑎᖅᓯᒪᖏᒻᒪᑦ 

ᐃᖅᑲᓇᐃᔭᖅᑏᑦ ᒥᔅᓵᓄᑦ. ᑕᐃᓐᓇ ᐃᖅᑲᓇᐃᔭᑎᖓ 

ᒥᔅᓵᓄᑦ ᖃᐅᔨᒋᐊᓚᐅᕐᓗᒍ ᐅᑎᕐᕕᒋᑦᑎᐊᓛᕋᒃᑯ 

ᑐᑭᓯᐅᒪᖃᑦᑕᐅᑎᑦᑎᐊᕐᓂᐊᕋᓐᓄ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. 

ᑭᓯᐊᓂ ᐅᖃᖅᑏ, ᒥᑦᑎᒪᑕᓕᒻᒥᐅᑎᒍᒋᑦ 

ᐱᑕᖃᐅᖃᑦᑕᕐᒪᓂᓛᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖁᑎᒃᓴᖏᓐᓂᑦ ᒥᑦᑎᒪᑕᓕᒻᒥᓗ 

ᓄᓇᓕᓐᓂᓪᓗᖃᐃ ᐊᓯᖏᓐᓂᑦ ᐊᑯᓂᐊᓗᒃ 

ᐃᓄᖃᕈᓐᓃᖃᑦᑕᖅᑐᓂᒃ. ᑕᒪᒃᑯᐊ 

ᐅᔾᔨᕐᓇᓪᓚᕆᖃᑦᑕᕐᒪᑕ ᓄᓇᓕᒻᒥᐅᑕᐅᓪᓗᓂ 

ᑕᒪᒃᑯᐊ ᐃᖅᑲᓇᐃᔮᒃᓴᐅᒐᓗᐊᑦ 

ᐃᓐᓄᖏᔅᓲᔮᓗᓕᕌᖓᑕᓗ 

ᑕᐃᑲᓃᑦᑐᔅᓴᐅᑕᐅᒐᓗᐊᖅᑐᑎᒃ. ᐅᖃᖅᑏ, ᒥᓂᔅᑕ 

ᑐᓴᖅᑎᑦᑎᐊᓚᐅᕐᓛᖓ ᐊᒻᒪᓗ 

ᐃᓱᒫᓗᒍᓐᓃᖅᑎᓚᐅᕐᓛᖓ ᑖᓐᓇ ᐱᓕᕆᕝᕕᐅᔪᖅ 

ᒪᑐᕙᓪᓕᐊᓇᓱᓕᓐᖏᒃᑲᓗᐊᕐᒥᔭᓯᐅᓈ 

ᒥᑦᑎᒪᑕᓕᒻᒦᑦᑐᖅ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᒧᑦ ᑎᑭᑦᑐᒍ 

ᑐᓴᐅᒪᓐᖏᑦᑎᐊᕋᒪ ᒪᑐᕙᓪᓕᐊᓂᐊᖅᑐᓂᑦ 

ᓇᒥᑐᐃᓐᓇᖅ ᑕᕝᕙᓂ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕝᕕᖏᑕ ᐃᓗᐊᓂ ᑕᒪᑐᒥᖓ 

ᑐᓴᐅᒪᓐᖏᑦᑐᖓ ᒪᑐᕙᓪᓕᐊᓂᐊᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᒥᑦ 

ᑐᓴᕆᐊᒃᑲᓐᓂᕋᓱᓚᐅᕐᒥᓚᖓ ᖁᔭᓐᓇᒦᓪᓗ 

ᒪᑐᕙᓪᓕᐊᓂᐊᖅᑐᒥᑦ ᑐᓴᐅᒪᓐᖏᓐᓂᕋᕐᒪᑦ, 

ᑐᑭᓯᑲᐅᑎᒋᓪᓗᖓᓗ ᑕᐃᒪ 

ᒪᑐᕙᓪᓕᐊᔪᖃᔾᔮᖏᑦᑐᖅ ᑖᔅᓱᒥᖓ. ᑕᐃᒪᐃᒻᒪᑦ 

ᖃᖓᓕ ᑖᒃᑯᐊ ᐃᖅᑲᓇᐃᔮᒃᓵᒃ, 

ᐃᖅᑲᓇᐃᔮᒃᓴᓪᓘᓐᓃᑦ ᐊᑯᓂᐊᓗᒃ ᑖᒃᑯᐊ 

ᐃᓐᓄᓚᐅᖅᓯᒪᓐᖏᑦᑐᑦ ᖃᖓᓕᐅᑯᐊ 

ᐃᓐᓄᒐᓱᓐᓂᐊᖅᑕᕋᓗᐊᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᒦᒻᒪᖔᑕ ᐃᖅᑲᓇᐃᔭᖅᑏᑦ 

ᖃᓄᕐᓗ ᐃᓄᖃᓐᖏᑦᑐᑦ ᖃᓄᐃᓕᖓᒻᒪᖔᑕ 

ᖃᐅᔨᓴᕐᓂᐊᕐᓂᕋᖅᑲᐅᒐᒪ ᑖᔅᓱᒥᖓ ᖁᕕᐊᓱᑉᐳᖓ 

ᖃᐅᔨᓴᕈᓐᓇᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ. 

 

ᐊᐱᖅᑯᑦ 627 - 3(3): ᐃᓕᓐᓂᐊᖅᑐᓕᕆᔨᒃᑯᑦ 

ᑳᓐᑐᕌᒃᑎᑦᑎᓂᕐᒧᑦ ᐃᓕᖅᑯᓯᖏᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ ᐊᐱᖅᑯᑎᔅᓴᒃᑲ.  

 

ᐅᖃᖅᑏ, ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓕᕆᓕᕌᖓᑕ 

ᒪᓕᒐᖅᑕᖃᐅᖅᐳᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓂᕈᐊᖅᑎᐅᓗᑎᑦ ᓂᕈᐊᖁᓇᒋᑦ ᖃᑕᓐᖑᑎᒋᔭᒥᓂᒃ 

ᒐᕙᒪᒃᑯᑦ ᐃᖅᑲᓇᐃᔮᖏᓐᓄᑦ. ᑭᓯᐊᓂᓕ ᒐᕙᒪᒃᑯᑦ 

ᑳᓐᑐᕌᒃᑎᑦᑎᓂᕐᒧᑦ ᒪᓕᒐᖏᑦ ᑕᐃᒪᓐᓇᒃ 

ᓇᓗᓴᐃᖅᓯᒪᓂᖃᓐᖏᓚᑦ.  

 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᒪᓕᒐᖅᑕᖃᕐᒪᖔᖅ 

ᑕᒪᒃᑯᐊ ᐃᓕᓐᓂᐊᕐᓂᓕᕆᓂᕐᒥᑦ ᐃᖅᑲᓇᐃᔭᖅᑏᑦ 

ᐃᓱᒪᓕᐅᖃᑕᐅᖃᑦᑕᖁᓇᒋᑦ  

ᑳᓐᑐᕌᒃᑖᖅᑎᑕᐅᔪᖃᖁᓇᒍ ᖃᑕᓐᖑᑎᒋᔭᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕆᕙᕋᑦᑕᐅᖅ ᑖᔅᓱᒥᖓ ᐊᐱᖅᑯᑎᖓᓂᑦ. 

ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᒪᓕᒐᖃᕐᒪᑕ 

ᐊᒻᒪᑦᑕᐅᖅ ᑖᒃᑯᐊ ᐃᖅᑲᓇᐃᔭᕐᕕᓕᒫᑦ 

ᒪᓕᒐᖃᓲᖑᒻᒪᑕ ᑕᐃᒃᑯᓂᖓ ᒪᓕᒐᕐᒥᓐᓂᑦᑕᐅᖅ 

ᒪᓕᑦᑐᑎᒃ ᐃᖅᑲᓇᐃᔭᖅᑎᒥᓐᓂᒃ 

ᐃᖅᑲᓇᐃᔭᓕᖅᑎᑦᑎᓲᑦ ᐊᒻᒪᓗ ᑖᒃᑯᓂᖓ 

ᑳᓐᑐᕌᑦᑕᐅᓯᒪᔭᕆᐊᓕᓐᓂᒃ 

ᐃᖅᑲᓇᐃᔭᓕᖅᑎᑦᑎᓲᖑᒻᒥᔪᑦ ᒪᓕᑦᑐᑎᑦᑕᐅᖅ ᓱᓕ 

ᒪᓕᒐᕐᓂᑦ ᓴᖅᑭᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃᑦ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᑳᓐᑐᕌᔅᓯᖃᑦᑕᕐᓂᕆᔭᖏᑦ 

ᖃᖓ ᑕᐃᒪ ᑭᓪᓕᓯᓂᐊᖅᑕᐅᓚᐅᖅᓯᒪᕙᑦ 

ᑕᕝᕙᓐᖓᑦ ᑮᓇᐅᔭᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᓴᑦᑎᐊᖏᓐᓇᒪᓗᑭᐊᖅ, 

ᑐᑭᓯᑦᑎᐊᖏᓐᓇᒃᑯᓗᑭᐊᖅ ᖃᓄᖅ 

ᐅᖃᒃᑲᓐᓂᐊᓪᓚᓪᓕᐅᒃ 

ᑕᒻᒪᖅᓯᒪᔪᖅᓯᐅᕐᓂᕋᖅᓯᒪᓂᕋᕋᑖᖅᑕᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᒥᔅᑕ ᓯᐊᓪ, ᐊᐱᖅᑯᑏᑦ ᐅᖃᐅᓯᕆᒃᑲᓐᓂᓚᐅᕈᒃ 

ᒥᓂᔅᑕᒧᑦ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑐᑭᓯᓯᒪᔭᒃᑲ ᐃᓕᓐᓂᐊᕐᓂᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᑦ ᓲᕐᓗᖃᐃ ᑮᓇᐅᔭᓂᒃ  



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓪᓕᓯᓂᐊᓲᖑᒻᒪᑕ. ᖃᖓ ᑕᐃᒪ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᑭᓪᓕᓯᓂᐊᓚᐅᖅᓯᒪᕙᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓱᓕ ᐱᓯᒪᖏᓇᒃᑯ ᖃᖓ 

ᖃᐅᔨᓴᖅᑕᐅᓚᐅᕐᒪᖔᑕ ᑮᓇᐅᔭᓂᑦ 

ᐊᑐᖃᑦᑕᕐᓂᖏᑦ. 

ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᕐᓂᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑕᑯᓇᑦᑐᑎᒍ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᖏᑦ 

ᑮᓇᐅᔭᕐᓂᑦ ᐊᑐᖃᑦᑕᕐᓂᖏᑦ ᑖᒃᑯᐊ $250,000-

ᕌᖅᑐᓂᑦ ᑳᓐᑐᕌᓄᑦ ᑐᓂᔭᐅᖃᑦᑕᓚᐅᖅᓯᒪᒻᒪᑕ 

ᑖᒃᑯᓄᖓ ᐱᓕᕆᐊᖑᔪᓄᑦ. ᑖᓐᓇ 

ᐊᑐᓕᖅᑎᑕᐅᓂᐊᕐᓗᓂ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ, ᑖᓐᓇ ᐃᓄᒻᒧᑦ ᐊᑕᐅᓯᕐᒧᑦ ᑳᓐᑐᕌᖅ 

ᑐᓂᔭᐅᔪᕕᓂᐅᓪᓗᓂ. ᑖᓐᓇ ᐃᒻᒥᒧᑦ 

ᐃᓕᐅᖏᓕᐅᕈᑎᖃᖅᑯᖅ ᑖᒃᑯᐊ ᑳᓐᑐᕌᖅᓯᔪᑦ 

ᐃᓚᒋᔭᖏᓐᓄᑦ ᑕᕝᕙᓂ 

ᐃᖅᑲᓇᐃᔭᖅᑎᐅᖃᑕᐅᑎᓪᓗᒍ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐹ ᑖᒃᑯᖁᐊ ᐃᓄᑐᐃᓐᓇᕐᓄᑦ 

ᑳᓐᑐᕌᑦ ᑐᓂᔭᐅᖃᑦᑕᖅᑐᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᕈᒪᒻᒪᑕ ᑖᒃᑯᓂᖓ ᐃᓄᑐᐃᓐᓇᕐᓂᑦ. 

ᐅᑎᑲᐃᓐᓇᕈᓐᓇᕈᒪ ᐅᓂᒃᑳᕆᓗᒍ, 

ᑖᒃᑯᐊᐱᔾᔪᑎᒋᔭᖏᑦ. ᐃᓄᑐᐃᓐᓇᕐᓄᑦ 

ᐊᑭᑦᑐᕋᐅᑕᐅᖏᑦᑐᑎᑦ ᑳᓐᑐᕌᖅ 

ᐊᑐᖅᑕᐅᓲᖑᒻᒪᓴᖔᑕ ᑖᒃᑯᓂᖓ 

ᐱᓕᕆᐊᖑᔭᕆᐊᖃᖅᑐᑦ ᐱᓪᓗᒋᑦ 

ᐊᑐᓕᖅᑎᑦᑎᓂᐊᖅᑎᓪᓗᑕ ᑖᑦᓱᒥᖓ 

ᓴᖅᑭᕋᑖᓚᐅᖅᑐᒥᑦ ᐊᑐᓕᕋᑖᓚᐅᖅᑐᒥᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓂᑦ, ᐊᒻᒪ 

ᐊᖏᔪᒻᒪᕆᐊᓘᓲᖑᒻᒪᑕ ᑳᓐᑐᕌᖅ ᐊᑐᖅᑕᐅᓲᑦ 

ᐊᑦᑐᐊᔪᑦ ᐃᓕᓐᓂᐊᕐᓂᓕᕆᓂᕐᒧᑦ. ᑖᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᓄᓇᒃᑰᕈᑎᓄᑦ 

ᐅᖁᒪᐃᑦᑐᓄᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ 

ᐊᑐᖅᑕᐅᓲᖑᒻᒪᑕ ᑖᒃᑯᓂᓇ ᑐᒃᓯᕋᖅᖢᑕ ᐱᔪᒪᔾᔪᑏᑦ 

ᐊᑐᖅᖢᒋᑦ. 
 

ᐊᔅᓱᕈᓐᓇᓲᖑᒻᒪᑦ ᐊᑯᓂᐅᓂᖏᑦ ᐱᔾᔪᑎᒋᓪᓗᒋᑦ, 

ᐃᓄᑐᐃᓐᓇᐃᑦ ᑳᓐᑐᕌᖅᑎᑕᐅᖃᑦᑕᖁᓪᓗᒋᑦ 

ᑖᒃᑯᐊᑦᑕᐅᖅ ᐋᖅᑭᔅᓯᓂᐊᖅᑎᓪᓗᒋᑦ 

ᐃᓕᓐᓂᐊᒐᒃᓴᓂᑦ ᐊᒻᒪᓗ ᑖᓐᓇ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

ᐊᑐᓕᖅᑎᑕᐅᖁᓪᓗᒍ. ᑖᓐᓇ ᓯᓚᑖᓂ 

ᑐᐊᕕᕐᓇᑐᒃᑯᑦ ᐃᑲᔪᖅᑕᐅᒋᐊᖃᓲᖑᒐᑦᑕ 

ᑕᐃᒪᓐᓇᐃᑐᒃᑰᕌᖓᑦᑕ. 
 

ᐃᓪᓗᐃᑦ ᐊᑐᐃᓐᓇᐅᓂᖏᑦ ᐊᒻᒪᑦᑕᐅᖅ ᐊᓯᖏᑦ 

ᑭᖑᕙᕆᐊᕈᑕᐅᔪᓐᓇᖅᑐᑦ 

ᐃᖅᑲᓇᐃᔭᖅᑎᔅᓴᖃᖏᓂᕐᒧᑦ ᐊᒻᒪᓗ ᑖᒃᑯᐊ 

ᐅᓄᖅᑐᑦ ᑕᐃᒃᑯᐊ ᐃᓕᓐᓂᐊᒐᒃᓴᐃᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᓴᖅᑭᓚᐅᖅᑐᑦ ᑖᓐᓇ 

ᐃᓕᓐᓂᐊᕐᓂᓕᕆᓂᖅ, ᑖᒃᑯᐊ ᐅᓄᕐᓂᖅᐹᓂᑦ 

ᐃᖅᑲᓇᐃᔮᖃᓲᖑᓪᓗᑎᑦ ᐊᒻᒪᓗ ᑖᓐᓇ 

ᓇᓗᓇᖏᓂᖅᓴᐅᕙᑦᑐᓂ ᑖᒃᑯᐊ 

ᐃᖅᑲᓇᐃᔭᕈᓐᓇᖅᑐᑦ ᐊᒻᒪᓗ ᐃᓪᓗᓕᕆᓂᕐᒨᖓᔪᑦ 

ᑖᒃᑯᐊ ᐱᔭᕐᓂᓲᖑᖏᒻᒪᑕ ᐱᓕᕆᕝᕕᓕᒫᓂᑦ 

ᓲᕐᓗᖃᐃ ᐃᖅᑲᓇᐃᔮᖅᑖᑎᑦᑎᓂᐊᖅᑎᓪᓗᑕ. 

ᑳᓐᑐᕌᖅᓯᖃᑦᑕᕆᐊᖃᕋᑦᑕ ᐃᓛᓐᓂᒃᑯᑦ 

ᐱᔭᕇᖅᓯᓂᐊᕌᖓᑦᑕ ᐱᓕᕆᐊᓂᑦ ᐊᑯᓂᐅᖏᑐᒃᑯᑦ 

ᑕᐃᒪᓐᓇ ᐃᖅᑲᓇᐃᔭᖅᑏᑦ ᐊᑐᐃᓐᓇᐅᖏᑎᓪᓗᒋᑦ. 
 

ᑖᒃᑯᐊ ᑎᓕᓯᒪᔭᒃᑲ ᐃᓕᓐᓂᐊᕐᓂᓕᕆᔨᒃᑯᑦ 

ᑕᑯᓇᖁᓪᓗᒋᑦ ᑕᐃᒪᓐᓇᑐᐃᓐᓇᖅ ᐃᓄᑐᐃᓐᓇᕐᓄᑦ 

ᐊᑕᐅᓯᕐᒥ ᑳᓐᑐᕌᖅᓯᖃᑦᑕᖁᖏᒃᖢᒋᑦ 

ᐊᑭᑦᑐᕋᐅᑕᐅᖏᓪᓗᑎᑦ ᑕᐃᒪᓐᓇ 

ᑖᒃᑯᐊᓴᐃᓐᓈᓗᐃᑦ ᑳᓐᑐᕌᖅᓯᔾᔪᑕᐅᖃᑦᑕᖅᑐᑦ 

ᐊᑐᖅᑕᐅᔾᔮᖏᒻᒪᑕ. ᒫᓐᓇᐅᔪᖅ ᑕᐃᒪ ᑐᒃᓯᕋᐅᑏᑦ 

ᐊᑐᖅᑕᐅᓇᓱᐊᖅᑐᑦ ᐊᖏᖃᑎᒌᒍᑎᓂᑦ 

ᓴᖅᑭᑦᑎᔪᓐᓇᖁᓪᓗᒍ. ᑖᓐᓇ 

ᒥᒃᓕᕚᓪᓕᖅᑎᑦᑎᒐᔭᖅᑐᖅ ᐊᑭᑦᑐᕋᐅᑕᐅᖏᑐᒃᑯᑦ 

ᑳᓐᑐᕌᖅᑎᑦᑎᓂᕐᒥᑦ ᒥᒃᓕᕚᓪᓕᖅᑎᑕᐅᒐᔭᖅᑐᖅ 

ᐊᒻᒪᓗ ᑖᓐᓇ ᐃᓕᓐᓂᐊᒐᒃᓴᐃᑦ 

ᐋᖅᑭᑦᑕᐅᔪᓐᓇᓂᐊᕐᒪᑕᐃᓕᓐᓂᐊᕐᕕᓐᓄᑦ. 
 

ᐊᒻᒪᓗ ᐋᖅᑭᒃᓯᓯᒪᔪᒍᑦ ᒪᓕᑦᑕᐅᔪᓐᓇᖅᑐᓂᑦ 

ᐊᖏᖅᑕᐅᖃᑦᑕᕆᐊᖃᖅᑐᓂᑦ ᐱᕙᓪᓕᐊᓂᕐᒥᑦ 

ᑖᒃᑯᐊ ᑕᒪᕐᒥᓕᒫᖅ ᑳᓐᑐᕌᓕᒫᑦ ᑖᒃᑯᓂᖓ 

ᐃᓕᓐᓂᐊᕐᓂᓕᕆᓂᕐᒧᑦ ᓴᖅᑭᑕᐅᔪᑦ 

ᐊᖏᖅᑕᐅᖃᑦᑕᓂᐊᕐᒪᑕ ᐊᑕᐅᓯᐅᖏᑦᑐᒥᑦ 

ᖁᑦᑎᓕᕇᓂᑦ. ᑖᒃᑯᐊᖑᕗᑦ, ᑖᒃᑯᐊ ᐱᓕᕆᐊᒧᑦ 

ᑲᒪᔨ ᑐᒃᓯᕋᖅᑐᖅ ᑳᓐᑐᕌᒥᑦ ᐊᒻᒪᓗ ᑖᒃᑯᐊ 

ᑮᓇᐅᔭᓕᕆᔩᑦ ᑮᓴᐅᔭᖅᑕᖃᕋᓗᐊᕐᒪᖔᑦ 

ᖃᐅᔨᓴᖅᐸᓪᓗᑎᒃ ᐊᒻᒪᑦᑕᐅᖅ ᒥᓂᔅᑕᐅᑉ ᑐᖏᓕᖓ 

ᐊᒻᒪᑦᑕᐅᖅ ᒥᓂᔅᑕᐅ ᑐᖏᓕᒃᑲᓐᓂᖓᑕ ᑐᖏᓕᖓ. 

ᑖᒃᑯᐊ ᑳᓐᑐᕌᑦ ᓴᖅᑭᑕᐅᔪᑦ ᑲᔪᓯᑎᑦᑎᔪᓐᓇᓂᐊᕐᒪᑕ 

ᑕᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᔅᓴᖏᓐᓂ 

ᐊᒻᒪᑦᑕᐅᖅ ᑖᓐᓇ ᐃᓄᒃ ᑳᓐᑐᕌᖅᑕᐅᓚᐅᖅᑐᖅ. 
 

ᐅᓪᓗᖓ ᐱᓯᒪᖏᓇᒃᑯᑦ ᖃᖓ ᐱᓚᐅᕐᒪᖔᑦ ᐊᒻᒪᓗ 

ᑭᐊᖏᓐᓇ ᐃᓚᒋᓐᓂᕐᒪᖔᒍ ᑕᕝᕙᓂ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᖅ. 

ᑕᐃᒃᑯᓄᖓ ᐅᓂᒃᑳᖃᑦᑕᓚᐅᖏᑦᑐᖅ ᐃᓚᒋᔭᒥᓄᑦ 

ᑭᓯᐊᓂ ᒥᓂᔅᑕᐅᑉ ᑐᖏᓕᖓᓄᑦ ᐅᓂᑳᐸᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, 

ᒥᔅᑕ ᓂᖏᐅᖓᓐ.  
 

ᐊᐱᖅᑯᑦ 628 - 3(3): ᓴᓪᓕᐅᑉ ᕿᑭᖅᑕᖓᓂ 

ᑐᒃᑐᓂᑦ ᓈᓴᐃᓂᖅ (ᓂᖏᐅᖓᓐ) 
 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᓪᓕᕐᒥᐅᑦ 

ᐊᒻᒪᓗ ᐃᒡᓗᓕᒑᕐᔪᒻᒥᐅᑦ ᐅᓪᓛᒃᑰᖅᐸᔅᓯ 

ᓄᓇᕗᒻᒥᐅᑕᓪᓗ. ᐅᓇ ᐊᐱᖅᑯᑎᒃᑲ 

ᑐᕌᖅᑎᒍᒪᓪᓗᒋᑦ ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ.  
 

ᐊᐱᖅᑯᑎᒐᓅᕆᐊᓂᖔᓂᖃᐃ ᓯᕗᓪᓕᕐᒥ 

ᖁᔭᓐᓇᒦᖅᑳᕆᐊᖃᖅᑰᕋᒪ ᓄᓇᓕᒋᔭᕋ ᓴᓪᓕᖅ 

ᐱᔾᔪᑎᒋᓪᓗᒍ ᑕᐃᓐᓇ ᐊᐱᖅᓲᑎᒋᖃᑦᑕᓚᐅᕐᒥᔭᕋ 

ᐆᒪᔪᓕᕆᔨᒧᑦ ᑎᑎᕋᕐᕕᔅᓴᖅ 

ᐃᓂᖅᑕᐅᕌᓂᖅᓯᒪᓕᕐᒪᑦ ᑲᔪᓯᑦᓯᐊᖅᓯᒪᒻᒪᓪᓗ 

ᖁᔭᓐᓇᒦᕈᑎᒋᓪᓗᒍ ᓴᓪᓕᖅ ᑭᒡᒐᑐᖅᓱᒍ. 

ᖁᔭᓐᓇᒦᕆᐊᖃᖅᑰᖅᓱᖓᑦᑕᐅᖅ ᓯᕗᓪᓕᕐᒥ 

ᐊᐱᖅᑯᑎᒃᑲᓄᑦ ᑎᑭᐅᑎᓐᖏᕋᓂ.  
 

ᐃᓱᒫᓗᓐᓇᖅᑐᓂ ᑐᑦᑐᐃᑦ ᐱᔾᔪᑎᒋᓪᓗᒋᑦ 

ᐱᓕᕆᖃᑎᒌᑦᑎᐊᕐᓂᕆᖃᑦᑕᖅᓯᒪᔭᖓᑦ 

ᓴᓪᓕᕐᒥᐅᑕᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᖁᑎᒋᔭᖓ 

ᐊᒻᒪ ᒥᓂᔅᑕ ᐱᓕᕆᕕᖓ. 

ᐅᖃᐅᓯᕆᓚᐅᖅᓯᒪᔭᖓᓗ 

ᐊᐱᖅᓲᑎᒋᒃᑲᓐᓂᖃᑕᐅᓚᐅᖅᓯᒪᒐᒃᑯ ᖃᓄᖅ 

ᐱᓕᕆᖃᑎᒌᓪᓗᑎᑦ ᑐᑦᑐᐃᑦ 

ᐃᓅᓯᒃᓯᕙᓪᓕᐊᓂᕆᓯᒪᔭᖏᑦ ᐋᓐᓂᐊᓇᖅᒨᕐᓘᓐᓃᑦ 

ᐱᔾᔪᑎᖃᖅᑎᓪᓗᒋᑦ 

ᐃᕐᓂᐅᑦᑎᐊᖏᓗᐊᕐᓂᒧᓪᓘᓐᓃᑦ. ᑲᑐᔾᔭᐅᓗᑎᑦ 

ᐱᓕᕆᖃᑎᒌᔾᔪᑕᐅᓂᐊᓂᑰᓕᓚᐅᕐᒪᑕ ᑕᒪᓐᓇ 

ᐱᐅᒋᓯᒪᓪᓗᒍ. 
 

ᓴᓪᓕᕐᒥᐅᑕᑎᒍᓪᓗ ᒫᓐᓇ ᑐᑭᓯᐅᒪᓕᕋᑦᑕ ᑎᒻᒥᓲᒃᑯᑦ 

ᖃᓄᖅ ᐊᒥᓲᑎᒋᐸᓗᒻᒪᖔᑕ ᑐᒃᑐᐃᑦ  

ᖃᐅᔨᓴᖅᑕᐅᒻᒪᑕ ᐅᐱᕐᖓᔅᓴᔮ ᒫᓐᓇ. 

ᑐᑭᓯᒃᑲᓐᓂᕈᒪᓪᓗᖓ ᒥᓂᔅᑕ 

ᑎᒻᒥᓲᒃᑯᑐᐃᓐᓇᐅᖏᑦᑐᖅ ᓄᓇᒃᑯᓪᓗ ᑕᒪᓐᓇ 

ᖃᐅᔨᓴᕐᓂᖅᑕᖃᕐᒪᖔᑦᑕᐅᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᖅᓱᕐᒪᑦ 

ᑕᒪᑐᒥᖓ ᓄᓇᓕᓕᓐᓄᑦ ᐃᓱᒫᓗᒋᔭᐅᔪᒥᒃ 

ᐊᒻᒪᑦᑕᐅᖅ ᐅᓪᓛᒃᑰᖅᐸᒃᑲ ᓴᓪᓕᕐᒥᐅᑦ. ᑕᐃᒪᓐᖓᑦ 

ᐱᓕᕆᒋᐊᓕᓚᐅᖅᓯᒪᒐᑦᑕ ᑖᒃᑯᓂᖓ ᑐᑦᑐᖏᓐᓂ 

ᓴᓪᓕᐅᑉ. ᑖᒃᑯᐊ ᐱᓕᕆᖃᑎᒋᑦᑎᐊᖏᓐᓇᖅᑕᕗᑦ 

ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᓴᓪᓕᕐᒥ ᐊᒻᒪᑦᑕᐅᖅ 

ᑐᓴᐅᒪᖃᑎᒌᖏᓐᓇᑎᐊᖅᑕᕗᑦ 

ᖃᓄᐃᓕᐅᖅᐸᓪᓕᐊᒻᒪᖔᑦᑕ ᐊᒻᒪ ᑕᐃᒃᑯᓂᖓ 

ᑐᓴᖅᑎᑕᐅᕙᖏᓐᓇᐸᒃᑭᓪᓗᑕ. ᑕᐃᒃᑯᐊᓗ 

ᖃᐅᔨᓴᐅᑎᓂᒃ ᐱᓯᒪᑎᑦᑐᑎᒍ ᖃᓄᖅ ᑐᑦᑐᐃᑦ 

ᐋᓐᓂᐊᖃᕐᒪᖔᑕ ᐋᓐᓂᐊᖃᕐᒪᖔᑕᓘᓐᓃᑦ 

ᐅᕝᕙᓘᓐᓃᑦ ᐋᓐᓂᐊᖃᓪᓗᐊᖏᒃᑲᓗᐊᕐᒪᖔᑕ 

ᖃᐅᔨᓴᐅᑎᓂᒃ ᐱᓯᒪᕙᑦᑐᒍᑦ ᑕᐃᑲᓐᖓᑦ.  

 

ᐄ, ᑕᐃᒃᑯᐊ ᒫᓐᓇ ᐱᓇᓱᐊᕈᓯᐅᓚᐅᖅᑐᒥ 

ᓈᓴᖅᑕᐅᓂᖏᑦ ᐱᒋᐊᓕᓚᐅᕐᒥᒻᒪᑕ ᓴᓪᓕᐅᑉ 

ᑐᑦᑐᖏᑦ ᖃᖓᑕᓲᒃᑯᐃᓐᓇᖅ ᒫᓐᓇ ᐱᓕᕆᔪᑦ 

ᐊᒻᒪᓗ ᐸᕐᓇᒃᓯᒪᔪᒍᑦ ᑕᐃᒃᑯᐊ ᐱᓕᕆᖃᑎᒋᓪᓗᑎᒍ 

ᑲᑎᒪᔨᖏᑦ ᐆᒪᔪᓕᕆᔨᒃᑯᑦ. ᑖᓐᓇ ᖃᖓᑕᓲᒃᑯᑦ 

ᓈᓴᐃᔪᒻᒪᑕ ᐊᕐᕌᓂ ᑕᒪᓐᓇ ᓱᓕ 

ᑕᐃᒪᐃᒫᑦᑕᐃᓐᓇᖅ ᖃᐅᔨᒪᓂᕆᓕᖅᑕᕗᑦ ᒪᓕᑦᑐᒍ 

ᖃᖓᑕᓲᒃᑯᐃᓐᓇᖅ ᒫᓐᓇ ᓈᓴᐃᓂᖅ 

ᐊᐅᓚᓂᐊᕐᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔮ. ᐊᕌᓃᓛᒃ ᑕᐃᒪ 

ᐊᐱᖅᓲᑎᖃᓚᐅᖅᓯᒪᒻᒥᒐᒪᐃᓛᒃ ᑖᓐᓇ ᖃᖓᑕᓲᒃᑯᑦ 

ᑭᓯᐊᓂ ᖃᐅᔨᓴᕐᓂᖅᑕᖃᓚᐅᖅᓯᒪᒻᒥᓂᓛᒃ ᔫᓂ 

2012-ᒥ. ᐊᕐᕌᓂᖃᐃ ᖃᐅᔨᓴᕐᓂᐅᓚᐅᖅᓯᒪᔪᒧᑦ 

ᓈᓴᐅᑎᓂᑦ ᐱᓕᕆᕕᒋᔭᐃᑦ ᑐᓂᔭᐅᓯᒪᓕᖅᐸ 

ᖃᑦᑎᐸᓘᓂᕋᖅᑕᐅᓯᒪᓂᑰᓚᐅᕐᒪᖔᑦᑕ ᑐᑦᑐᐃᑦ 

ᓴᓪᓕᕐᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒃᑯᐊ ᐊᕐᕌᓂ ᓈᓴᖅᑕᐅᔪᑦ 

ᖃᐅᔨᔾᔪᑎᒋᔪᒐᑦᑎᒍ 

ᖃᔅᓰᓐᓇᕈᖅᐹᓪᓕᖅᓯᒪᓂᒪᕆᓕᖅᑕᖓᓂ. 

ᓈᓴᐅᑎᓂᒃ ᐱᓯᒪᔪᒍᑦ 6,200-ᐸᓗᓐᓂᒃ ᑐᑦᑐᓂ 

ᓈᓴᐃᔪᔪᒍᑦ ᐊᕐᕌᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕐᒫᖓ. 

ᐅᐱᒋᔪᒪᓪᓗᒋᑦᑕᐅᖅ ᑕᐃᒃᑯᐊ ᐆᒪᔪᕐᓂᐊᖅᑏᑦ 

ᑲᑎᒪᔨᖏᑦ ᐱᑦᑎᕆᐊᓐᖏᑦᑐᐊᓘᔮᕋᓗᐊᖅᑎᓪᓗᒍ 

ᓇᖏᖅᓯᒋᐊᕆᐊᖃᓚᐅᖅᓯᒪᒻᒪᑕ 

ᐅᔾᔨᖅᓱᖅᑎᐊᕆᐊᖃᕐᓂᖅ ᐱᔾᔪᑎᒋᓪᓗᒍ ᑖᒃᑯᐊ 

ᐃᓅᓯᓪᓕᕙᓪᓕᐊᓂᕋᖅᑕᐅᔪᐃᑦ ᑐᓴᐅᒪᓐᓇᖅᓯᒻᒪᑦ 

ᓴᓐᖏᔫᔭᕆᐊᖃᖅᓯᒪᓪᓗᑎᓪᓗ ᑕᒪᑐᒧᖓ ᑐᑦᑐᓂᒃ 

ᐱᔪᒪᔪᐃᑦ ᐊᒥᓲᖃᑦᑕᖅᓯᒪᓂᑰᒻᒪᑕ ᓯᕗᓂᐊᒍᑦ. 

ᒥᓂᔅᑕ ᐊᐱᕆᔪᒪᓪᓗᒍᑦᑕᐅᖅ ᒫᓐᓇ 

ᖃᐅᔨᓴᕐᓂᖅᑕᖃᕐᒪᑦ ᐅᐱᕐᖓᔅᓵᖅ ᖃᑲᒍᑭᐊᖅ 

ᓴᓪᓕᕐᒥᐅᑕᑎᒍᑦ ᓂᕆᐅᒍᓐᓇᕋᔭᖅᐱᑕ 

ᖃᐅᔨᓴᕈᑕᐅᓚᐅᖅᑐᓂᒃ 

ᑕᑯᑎᑕᐅᔪᓐᓇᖅᓯᒐᔭᕆᐊᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓴᓪᓕᕐᒥᐅᓂᓛᒃ 

ᖁᔭᓐᓇᒦᒻᒪᕆᔅᓯᒪᔭᕗᑦ ᑕᐃᒫᒃ 

ᐱᓕᕆᖃᑎᒋᔭᕐᓂᓚᐅᕐᒪᑕ ᐊᒻᒪᓗᑦᑕᐅᖅ ᑕᐃᒃᑯᐊ 

ᐊᖑᓇᓱᑦᑎᖏᑦ ᑐᓴᖅᑎᑦᑎᓚᐅᖅᑐᑎᒃ 

ᐊᒻᒪᓗᑦᑕᐅᖅ ᑕᐃᓐᓇ ᒪᓕᖁᔭᐅᔪᖅ 

ᐊᖏᖃᑎᒌᒍᑎᒋᔭᐅᓯᒪᔪᖅ ᒪᓕᑦᑕᐅᑦᑎᐊᕐᒪᑦ 

ᖁᔭᓐᓇᒦᖅᑳᕈᒪᓪᓗᒋᑦ ᓴᓪᓕᕐᒥᐅᑦ.  

 

ᐄ, ᑖᒃᑯᐊ ᓈᓴᐃᓂᖏᑦ ᐱᔭᕇᖅᐸᓪᓕᐊᓛᕐᒪᑕ 

ᑕᒫᓂ ᒪᐃ 20-ᕈᔪᒻᒥ ᑕᐃᒪ ᑭᓯᐊᓂ ᔫᓂᒥ 

ᓈᓴᖅᑕᐅᔪᕕᓃᑦ ᑐᓴᖅᑕᐅᑎᑦᑐᓐᓇᖅᓯᓛᖅᑐᑦ, 

ᖃᐅᔨᒪᓕᓛᖅᑕᕗᑦ ᔫᓂ ᐱᒋᐊᕐᓂᖓᓂ 

ᖃᓄᐃᓕᖓᒻᒪᖔᑕ ᖃᓄᕐᓗ 

ᐊᐅᓚᔾᔭᒋᐊᒃᑲᓐᓂᕆᐊᖃᕐᒪᖔᑕ 

ᐱᓕᕆᐊᕆᕙᓪᓕᐊᓂᐊᖅᑕᕗᑦ ᑕᒫᓂ ᑕᖅᑭᒥ ᑖᓐᓇ 

ᐊᖏᖃᑎᒋᒍᑎᒋᓯᒪᔭᕗᑦ ᔫᓂᒥ ᐃᓱᓕᕝᕕᔅᓴᖃᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 629 - 3(3): ᓂᖀᑦ ᐊᑭᖏᓐᓂᑦ 

ᖃᐅᔨᓴᐃᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᓚᐅᓐᖏᓂᕐᓂᑦ, ᒪᓐᑐᕆᐊ ᑲᓇᐃᑎᐊᓐ 

ᓵᓚᕈᓘᓚᐅᕐᒪᑕᖃᐃ 

ᖁᕕᐊᓱᑦᑐᐊᓘᖅᑰᔨᓐᖏᕈᓗᑕᐃᓐᓇᖅᑐᑕ. 

 

>>ᐃᓪᓚᖅᑐᑦ 

 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕ ᐃᐊᓪᒧᑦ 

ᑖᓐᓇ ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ. ᑖᓐᓇᖃᐃ 

ᐅᓪᓗᒥ ᐅᖃᐅᓯᕆᖅᑲᐅᔭᖏᓐᓄᑦ ᐱᔾᔪᑎᖃᖅᑐᖅ.  

 

ᑕᐃᑲᓂ ᒥᓂᔅᑕᐅᑉ ᐅᓂᒃᑳᖏᓐᓂᑦ ᐅᖃᖅᑲᐅᒻᒪᑦ 

ᓂᕿᓕᕆᓂᕐᒧᑦ ᑲᑎᖅᓱᐃᓚᐅᕐᒪᑕ ᑕᒪᒃᑯᐊ 

ᓄᓇᕗᒻᒥᐅᓂᑦ 11-ᓂᑦ ᓄᓇᓕᓐᓂ 

ᑲᑎᖅᓱᐃᖃᑦᑕᓚᐅᕐᒪᑕ ᓂᖀᑦ ᐊᑭᖏᓐᓂᑦ. 

ᖃᓄᕐᖏᒃᑯᐊ ᑲᑎᖅᓱᐃᓚᐅᖅᐸᑦ, ᐃᓄᑐᐃᓐᓇᐃᑦ 

ᐅᕝᕙᓘᓐᓃᑦ ᖃᓄᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᐊᒻᒪᓗ ᓇᑯᕐᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᒪᑦ. ᐄ, ᑕᐃᒃᑯᐊ ᐅᓄᖅᑑᒻᒪᑕᐃᓛᒃ ᓄᓇᓖᑦ 

ᖃᐅᔨᓴᖅᑕᐅᓚᐅᖅᑐᐃᑦ ᑐᒫᓂ ᐅᖃᐅᓯᕆᖅᑲᐅᔭᒃᑲ. 

ᑕᐃᒃᑯᐊ  

ᒫᓐᓇ ᓱᓕ ᐃᖅᑲᓇᐃᔭᖅᑎᕗᑦ ᐱᓕᕆᒻᒪᑕ 

ᑖᒃᑯᓂᖓ ᓂᕿᓂᒃ ᖃᓄᖅ ᐊᑭᖏᓐᓂᑦ 

ᓄᐊᑦᑎᓚᐅᖅᑐᐃᑦ ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᖅᑎᓂᓪᓕ ᐊᑐᖅᑐᑎᒃ, ᐃᓚᖏᓐᓂᑦ 

ᐃᖅᑲᓇᐃᔭᖅᑎᐅᔪᓂᑦ ᑕᕝᕙᓐᖓᑦ ᐃᓄᓕᕆᔨᒃᑯᑦ 

ᐱᓕᕆᔨᖏᓐᓂᑦ ᐃᓚᖏᓐᓂᓪᓗ ᓄᓇᓕᓐᓂ 

ᑕᐃᒃᑯᓄᖓ ᐃᑲᔪᖃᑦᑕᓲᓄᑦ ᑕᐃᒃᑯᓇᓐᖓᑦᑕᐅᖅ 

ᓄᓇᓕᓐᓂᑦ ᐃᑲᔪᖅᑎᖃᖅᑐᑎᒃ ᓄᐊᑦᑎᓚᐅᕐᒥᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᕋᑖᕐᒪᑦ. ᐅᖃᖅᑏ, ᑖᒃᑯᐊ 

ᑲᑎᖅᑐᖅᑕᐅᓚᐅᖅᓯᒪᑉᐸᑕ ᓄᓇᓕᒻᒥᐅᓂᒃ 

ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᖃᓄᐃᒻᒪᑦ ᑕᐃᒃᑯᐊ ᑕᒪᕐᒥᓕᒫᕌᓗᐃᑦ 

ᖃᐅᔨᓴᕐᕕᐅᓚᖓᑉᐸᑦ ᓄᓇᓕᓕᒫᑦ ᑖᒃᑯᐊ 

ᑕᒻᒪᖅᓯᒪᓐᖏᑦᑎᐊᖅᑐᓂᒃ ᐱᑕᖃᖁᓪᓗ ᓂᖀᑦ 

ᐊᑭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐱᒋᐊᕈᑎᑐᐃᓐᓇᐅᒻᒪᑕ ᒫᓐᓇ 

ᐆᑦᑐᕋᐅᑎᑐᐃᓐᓇᐅᒻᒪᑦ ᑕᐃᓐᓇ ᖃᐅᔨᓴᕐᓂᐅᔪᖅ 

ᓂᖀᑦ ᐊᑭᖏᓐᓂ, ᐆᑦᑐᕋᐅᑕᐅᓪᓗᓂ ᐊᒻᒪ ᑖᓐᓇ 

ᐱᒋᐊᕈᑎᑐᐃᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᒥᓂᔅᑕ ᖃᖓ ᑐᓴᖅᑎᑦᑎᔪᓐᓇᓂᐊᖅᐸ 

ᓇᓕᐊᖏᒃᑯᐊ ᓄᓇᓕᐅᔪᑦ ᖃᐅᔨᓴᕐᕕᐅᓚᐅᖅᐸᑦ 

ᑕᒪᒃᑯᓄᖓ ᓂᖀᑦ ᐊᑭᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᑖᓐᓇ ᖁᔭᓐᓇᒦᒃ 

ᐊᐱᖅᑯᑎᖃᕐᒪᑦ. ᑭᐅᑦᓯᐊᕈᒪᒐᓗᐊᖅᓱᒍᑦ 

ᓇᓪᓕᐊᖑᓚᐅᕐᒪᖔᑕ ᓄᓇᓖᑦ ᑭᓯᐊᓂ 

ᐊᑐᐃᓐᓇᕆᓐᖏᓇᒃᑯ.  

 

ᐊᒻᒪ ᑐᓴᖅᑎᑦᑎᐊᕐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ 

ᖃᕆᑕᐅᔭᒃᑯᓪᓘᓐᓃᑦ ᖃᐅᔨᒪᓪᓗᒍ ᑐᕌᕐᕕᖓ 

ᓇᓗᓇᐃᖅᕕᒋᑦᑎᐊᓂᐊᖅᐸᕋ ᐊᒻᒪ ᑭᓇᑐᐃᓐᓇᖅ 

ᓇᓗᓇᐃᕐᕕᐅᒍᒪᑉᐸᑦ ᐊᐱᕆᔭᐅᒍᓐᓇᑦᑎᐊᕆᓪᓗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ.  

 

ᐊᐱᖅᑯᑦ 630 - 3(3): ᐋᓐᓂᐊᕕᓕᐊᕈᔾᔭᓂᑦ 

ᒪᓕᒃᑎᖃᓐᓂᕐᒧᑦ ᐊᑐᐊᒐᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ ᑕᐃᒃᑯᐊ 

ᐅᐱᒋᔪᒪᓪᓗᒋᑦ ᓂᑯᕕᔾᔪᑎᒋᔭᕋ ᐊᐱᕆᓂᐊᖅᖢᖓᓗ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑖᔅᓱᒧᖓ 

ᖃᓂᒪᑦᑕᐃᓕᓂᐅᑉ ᒥᔅᓵᓄᑦ. 

 

ᐅᐱᒋᔪᒪᓪᓗᒋᑦ ᑕᒪᒃᑯᐊ ᓇᔭᓐᖑᐊᑦ 

ᐋᓐᓂᐊᓯᐅᖅᑏᑦ ᓇᓂᓕᒫᑦ ᓄᓇᕗᒻᒥ 

ᐋᓐᓂᐊᕐᕕᑦᑎᓐᓂ ᐊᒻᒪᓗ ᐱᓗᐊᖅᑐᒥᑦᑕᐅᑦᑕᐅᖅ 

ᑕᒪᒃᑯᐊ ᐊᖏᕐᕋᒦᑦᑐᓕᕆᔩᑦ ᐋᓐᓂᐊᓯᐅᖅᑏᑦ 

ᐅᐱᒋᑦᑎᐊᖅᐸᕗᑦ ᐱᓕᕆᖃᑦᑕᕐᒪᑕ ᐊᔅᓱᐊᓗᒃ.  

 

ᒥᓂᔅᑕᒥᓪᓕ ᐊᐱᕆᔪᒪᔪᖓ ᐃᒻᒪᖃ 

ᖃᑉᓗᓈᑎᑑᑦᑎᐊᒻᒪᕆᓪᓗᒍ. (ᑐᓵᔨᑎᒎᓕᖅᑐᖅ) ᐅᓇ 

ᐊᐱᖅᑯᑎᒋᓂᐊᖅᑕᕋ ᐱᔾᔪᑎᓕᒃ 

ᐋᓐᓂᐊᕕᓕᐊᖅᑐᓄᑦ ᒪᓕᑦᑎᒋᔭᐅᖃᑦᑕᖅᑐᑦ 

ᖃᓄᐃᓕᖓᓕᕐᒪᖔᖅ ᐅᓪᓗᒥ. ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ 

ᐊᐱᕆᔪᒪᔭᕋ ᖃᓄᐃᑦᑐᓂᒃ ᐊᑐᐊᒐᖃᕐᒪᖔᑦ 

ᐋᓐᓂᐊᕕᓕᐊᖅᑐᑦ ᒪᓕᑦᑎᖏᑦ ᐱᔾᔪᑎᒋᓪᓗᒋᑦ.  



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4486 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᑭᒃᑯᑦ ᒪᓕᑦᑎᒋᔭᐅᖃᑦᑕᕈᓐᓇᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᕐᕉᒃ 

ᐊᐱᖅᑯᑎᖏᑦ ᑐᓴᓵᖅᑖᒃᑲ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓂᑦᑕᐅᖅ ᑐᓴᓵᕐᒥᔪᖓ, ᓇᓗᓪᓗᒍ 

ᓇᓪᓕᐊ ᑭᐅᔭᕆᐊᒃᓴᖅ. 

 

ᐅᖃᖅᑏ, ᑕᐃᒃᑯᐊ ᒪᓕᑦᑎᒋᔭᐅᕙᑦᑐᑦ 

ᐋᓐᓂᐊᕕᓕᐊᖅᑐᓄᑦ ᐊᑐᐊᒐᖏᑦ ᐊᕐᕌᒍᒐᓴᓐᓄᑦ 

ᐊᑐᖅᓯᒪᓕᕋᑦᑎᒃᑯᑦ. ᓘᑦᑖᖅ ᐅᕝᕙᓘᓐᓃᑦ 

ᐃᓅᓕᓴᐃᔨ ᓇᓗᓇᐃᖅᓯᓲᖑᕗᖅ ᑖᓐᓇ 

ᐋᓐᓂᐊᕕᓕᐊᕆᐊᓕᒃ ᒪᓕᑦᑎᖃᕆᐊᖃᕐᒪᖔᖓ. 

ᐃᓐᓇᐅᒍᓂ 60-ᒥ ᐅᖓᑖᓂ ᐊᕐᕌᒍᖃᕐᓗᓂ, 

ᖃᓪᓗᓇᐅᔭᕈᓐᓇᖏᑉᐸᑦ ᒪᓕᑦᑎᖃᕆᐊᓕᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᖢᒍᓗ 

ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᖃᐅᔨᒪᓪᓗᖓᓗ 

ᑖᓐᓇᒎᖅ ᕿᒥᕐᕈᓇᖅᑕᐅᑲᓐᓂᖅᑐᖅ. 

ᓇᓗᓇᖃᑦᑕᕐᒪᑦ ᖃᓄᐃᓕᖓᓪᓚᕆᒻᒪᖔᑦ. 

ᖁᔭᓐᓇᒦᖅᖢᒍᓗ ᑭᐅᔫᒐᓗᐊᖅ. 

 

ᑖᓐᓇ ᐃᓅᓕᓴᐃᔨ ᐃᓱᒪᓕᐅᖅᑎᒋᔭᐅᖃᑦᑕᕐᒪᑦ 

ᑖᓐᓇ ᐋᓐᓂᐊᕕᓕᐊᕆᐊᓕᒃ 

ᒪᓕᑦᑎᖃᕆᐊᖃᕐᒪᖔᖓᑦ ᑕᒫᓐᖓᑦ ᓄᓇᕗᒻᒥ 

ᓇᒧᒃᑭᐊᖅ ᐋᓐᓂᐊᕕᓕᐊᖅᑐᒧᑦ. ᐃᓄᒃ 

ᐋᓐᓂᐊᕕᓕᐊᕐᓂᐊᕈᓂ ᒪᓕᑦᑎᖃᕆᐊᖃᕋᓱᒋᒍᓂ 

ᓲᕐᓗᖃᐃ ᐱᓚᑦᑕᐅᔭᕆᐊᖃᕐᓂᐊᕈᓂ, ᐃᓛᓐᓂᒃᑯᑦ 

ᐋᓐᓂᓇᖅᑐᕐᔪᐊᒻᒪᕆᐋᓘᖃᑦᑕᕐᒪᑦ 

ᐱᓚᑦᑕᐅᓵᖅᓯᒪᓪᓗᓂ 

ᐃᑲᔪᖅᑎᖃᕆᐊᖃᕐᓂᓲᖑᓪᓗᓂ. ᑖᓐᓇ 

ᐋᓐᓂᐊᕕᓕᐊᕐᓂᐊᖅᑐᖅ ᒪᓕᑦᑎᖃᕈᒪᒍᓂ ᓇᒧᑦ 

ᐊᐱᕆᓇᔭᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᑭᓯᐅᒪᓂᕋ ᒪᓕᑦᑐᒍ ᐊᒻᒪᓗ 

ᐊᑐᖅᑕᐅᒍᔪᖅ ᒪᓕᑦᑐᒍ ᑖᓐᓇ ᐃᓅᓕᓴᐃᔨ 

ᓘᑦᑖᕐᓘᓐᓃᑦ ᑖᔅᓱᒥᖓ ᐃᓄᒻᒥᑦ ᑲᒪᔪᖅ 

ᓇᓗᓇᐃᖅᓯᒪᔭᖅᐳᑦ ᑖᓐᓇ ᐋᓐᓂᐊᕕᓕᐊᕆᐊᓕᒃ 

ᒪᓕᑦᑎᖃᕆᐊᖃᕐᒪᖔᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓘᑦᑖᖅ ᓇᓗᓇᐃᖅᓯᑉᐸᑦ ᐅᓇ 

ᒪᓕᑦᑎᖃᕆᐊᖃᕐᓂᖓᓂ ᐆᑦᑑᑎᖃᕐᓗᖓᖃᐃ, 

ᐋᒃᑳᖅᑕᐅᔪᓐᓇᕐᒪᑦ ᒪᓕᑦᑎᖃᕈᒪᒐᓗᐊᖅᐸᑦ 

ᐋᒃᑳᖅᑕᐅᔪᓐᓇᕐᒪᑦ. ᐋᒃᑳᖅᑕᐅᒍᓂ 

ᒪᓕᑦᑎᖃᕆᐊᖃᓐᖏᑦᑐᑏᓚᔭᐅᑉᐸᑦ ᓇᒧᓪᓕ ᑕᐃᒪ 

ᐊᔪᐃᓐᓈᖃᕈᓐᓇᖅᐸ? ᐊᔪᐃᓐᓈᕆᐊᖃᕐᓂᕐᒥᑦ 

ᐱᑕᖃᕆᐊᖃᖅᑰᕐᒪᑦ ᑎᓕᔭᐅᓕᓲᖑᔪᒋᑦ 

ᒪᓕᒐᓕᐅᖅᑎᒥᑦ ᑕᒪᑐᒪ ᒥᔅᓵᓄᑦ 

ᐊᐱᖅᑯᑎᒋᔭᐅᖁᔭᐅᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᕙᓪᓕᐊᔾᔪᓰᑦ ᒪᓕᑦᑐᒋᑦ ᖃᐅᔨᒪᔭᒃᑯᑦ 

ᑖᓐᓇ ᐋᓐᓂᐊᕕᓕᐊᕆᐊᓕᒃ ᒪᓕᑦᑎᖃᕈᒪᑉᐸᑦ 

ᐅᕝᕙᓘᓐᓃᑦ ᒪᓕᑦᑎᖃᕈᒪᒐᓗᐊᖅᑎᓪᓗᒍ 

ᐋᒃᑳᖅᑕᐅᑉᐸᑦ ᑕᒪᑐᒥᖓ 

ᐊᔪᐃᓐᓈᖃᕈᑎᖃᕈᓐᓇᖅᑐᑦ ᐊᕕᑦᑐᖅᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑎᑎᕋᕐᕕᖓᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

ᐊᐱᖅᑯᑦ 631 - 3(3): ᐃᓄᓕᕆᔨᐅᑉ 

ᐃᖅᑲᓇᐃᔮᖓ ᐃᓐᓄᑦᑕᕆᐊᓕᒃ ᓴᓪᓕᓂ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᖃᕈᒪᓕᕐᒥᒐᒪ ᒥᓂᔅᑕᕆᔭᐅᔪᒧᑦ 

ᐃᓄᓕᕆᓂᕐᒧᑦ ᑐᕌᖅᑎᒍᒪᔭᕋᓂᒃ. 

 

ᐱᔾᔪᑎᖃᖅᑐᖅ ᒥᓂᔅᑕ ᖃᐅᔨᒪᖅᑰᕐᒪᑦ ᓴᓪᓕᕐᒥ 

ᐃᓄᓕᕆᔨᖃᓐᖏᑦᑑᔭᖅᓯᒪᑯᑖᒃᑲᑦᑕ 

ᑎᑭᓚᐅᐱᓪᓚᖃᑦᑕᖅᑐᓂᒃ 

ᐱᑕᖃᖃᑦᑕᖅᓯᒪᒐᓗᐊᖅᑐᓂ ᐊᕐᕌᒍᑦ 

ᐱᖓᓱᑲᓴᒻᒪᕈᐅᖅᑰᓕᖅᑐᑦ ᓈᓕᕐᒪᑕ. 

ᑕᐃᒃᑯᐊᓗ, ᐱᓗᐊᖅᑐᒥᑦ ᐊᑕᐅᓯᖅ ᑕᐃᓐᓇ 

ᐸᑐᕆᓴᒥ ᐊᑎᖃᖅᑑᒐᓗᐊᖅ. . . ᐊᑎᒃᑲᓐᓂᕈᓯᐊ 

ᐃᖅᑲᐅᒪᓐᖏᒻᒪᕆᒻᒥᒐᒃᑯ ᒫᓐᓇ ᒪᒥᐊᑉᐳᖓ. 

ᓴᓪᓕᕐᒦᓚᐅᐱᓪᓚᖃᑦᑕᖅᓯᒪᔫᒐᓗᐊᖅ ᐊᒻᒪᓗ 

ᐃᑲᔪᖅᓯᓯᒪᓪᓚᕆᑦᑐᓂ ᓴᓪᓕᕐᒥᐅᑕᐅᖃᑎᒃᑲᓂᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ ᑐᑭᓯᐅᒪᓚᐅᕋᑦᑕ 

ᐃᓄᓕᕆᔨᒧᑦ ᐃᓂᔅᓴᒥᑦ, 

ᐃᓄᓕᕆᔨᑖᕐᕕᔅᓴᑦᑎᓐᓂᖏᓛᒃ 

ᓯᕗᓂᖃᖅᑎᑕᐅᖏᓐᓇᓚᐅᕋᑦᑕ 

ᑲᔪᓯᒪᐃᓐᓇᕐᓂᖅᓴᐅᒐᔭᖅᑐᒥᑦ. ᑕᒪᓐᓇ ᖃᑲᒍᑭᐊᖅ 

ᑖᓐᓇ ᐱᓕᕆᕝᕕᒃ ᐃᓄᖃᓕᑕᐃᓐᓇᕐᓂᐊᓐᖒᕐᒪᖔᑦ 

ᑐᑭᓯᑎᑕᐅᔪᒪᒐᓗᐊᖅᑐᖓ ᖃᑲᒍ 

ᐱᓚᐅᐱᓪᓚᑐᐃᓐᓇᖏᑦᑐᒥᑦ ᑲᔪᓯᒪᓂᐊᖅᑐᒥᒃ ᐃᓂᒃ 

ᑖᓐᓇ ᐃᓗᓪᓕᖅᑕᐅᑕᐃᓐᓇᕈᒫᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᑖᓐᓇᖃᐃᑦ ᑐᓴᑦᑎᐊᕋᑖᓐᖏᓇᒃᑯ 

ᒪᓕᒐᓕᐅᖅᑎᐅᖃᑎᒐ 

ᐊᐱᕆᒋᐊᑦᑎᐊᒃᑲᓐᓂᑲᐃᓐᓇᕐᓕ 

ᐊᐱᖅᑯᑎᒋᕋᑖᖅᑕᒥᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑖᓐᓇ ᐊᐱᖅᑯᑎᒋᔭᐃᑦ ᓇᓗᓇᐃᒃᑲᓐᓂᑲᐃᓐᓇᕈᒃ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᐊᐱᖅᑯᑎᒐ 

ᑐᑭᓯᓇᑦᑎᑦᑎᐊᕆᐊᒃᑲᓐᓂᕋᓱᓐᓂᐊᖅᐸᕋ. 

ᐃᓄᓕᕆᔨᖃᓪᓚᑦᑖᓐᖏᓐᓇᑦᑕ ᒫᓐᓇ,  

ᐃᓄᓕᕆᔨᐅᓚᐅᐱᓪᓚᑐᐃᓐᓇᖃᑦᑕᖅᑐᓃᓐᓇᖅ 

ᑐᓐᖓᕕᖃᖅᓯᒪᒐᑦᑕ ᖃᑲᒍᑭᐊᖅ 

ᑕᐃᑲᓃᖏᓐᓇᕐᓂᐊᖅᑐᒥᒃ 

ᐃᓄᓕᕆᔨᑖᕐᓂᐊᓐᖒᕈᓐᓇᖅᐱᑕ ᓴᓪᓕᕐᒥᐅᑕᑎᒍᑦ? 

ᐃᓄᓕᕆᔩᑦ ᒪᑯᐊ ᐱᒻᒪᕆᐅᔪᖁᑎᒋᖃᑦᑕᕐᒥᒐᑦᑎᒍ 

ᐃᑲᔪᖅᑐᐊᓘᖃᑦᑕᕐᒪᑕ ᓄᓇᓕᓐᓂᑦ ᑖᓐᓇ 

ᐱᔾᔪᑎᒋᓪᓗᒍ ᖃᑲᒍ ᐃᓄᓕᕆᔨᑖᖅᑎᑕᐅᓂᐊᖅᐱᑕ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᖁᕕᐊᒋᑦᓯᐊᖅᓱᒍ. ᑖᒃᑯᐊ ᒫᓐᓇ 

ᐃᒃᑯᓂᖓ Indeterminate -ᖑᓂᕋᖅᑕᐅᔪᒥ 

ᑕᐃᑲᓂ ᐱᒋᐊᖅᑐᖃᕐᓂᐊᖅᑰᕐᒪᑦ ᒪᐃ 13-

ᖑᓕᖅᐸᑦ, ᐱᒋᐊᖅᑐᖃᖅᓯᒪᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔮ. ᐃᒻᒪᖄᓚᖅᑰᕐᒪᑦ 

ᒪᐃ 13-ᒥ ᐃᓄᓕᕆᔨᖃᓕᕐᓂᐊᖒᕆᐊᑦᓴᑎᓐᓂ. 

ᐊᐅᓪᓚᓚᐅᖏᓐᓂᖓᓂᖃᐃ 

ᑲᑎᒫᓂᓚᐅᓐᖏᓂᑦᑎᓐᓂᓘᓐᓃᑦ 

ᑎᑎᖅᑲᑎᒎᓕᖓᔪᒥᓪᓘᓐᓃᑦ 

ᑐᓴᖅᑎᑦᑎᐊᕆᐊᕈᓐᓇᕋᔭᖅᐹᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ 

ᐊᒻᒪ ᓇᑯᕐᒦᒃ ᑖᓐᓇ ᐊᐱᖅᑯᑎᒋᒐᕕᐅᒃ. ᐄ, 

ᑐᓴᖅᑎᑦᑎᐊᕈᓐᓇᓚᖓᔪᖓ ᑖᔅᓱᒥᖓ 

ᒪᓕᒐᓕᐅᖅᑎᐅᖃᑎᓐᓂᒃ ᐊᐅᓪᓚᓚᐅᓐᖏᓐᓂᖓᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐱᖅᑯᑎᒃᓴᖅᑕᖃᕈᓐᓃᕐᒪᑦ. ᐊᐱᖅᑯᑎᖃᖅᐲᑦ, ᒥᔅᑕ 

ᐅᓲᑖᐲᒃ? ᑲᔪᓯᒋᐊᓪᓚᓐᓂᐊᕋᑦᑕ 

ᑲᑎᒪᔾᔪᑎᔅᓴᑦᑎᓐᓂ. ᒥᔅᑕ ᐅᓲᑖᐱᒃ.  



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᖏᖅᑕᐅᔪᒪᒐᓗᐊᖅᐳᖓ ᑕᕝᕗᖓ 5-ᒧᑦ 

ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ 

ᓈᓴᐅᑎᓕᒃ 5-ᒧᑦ ᐅᑎᕈᒪᓪᓗᓂ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᐊᑏ ᑲᔪᓯᒋᑦ, ᒥᔅᑕ ᐅᓲᑖᐱᒃ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᓂᕈᐊᖅᑕᐅᓯᒪᖃᑎᒃᑲ ᖁᔭᓕᖃᑎᒋᔪᒪᕙᒃᑲ ᑖᒃᑯᐊ 

ᓄᓇᑦᑎᓃᓐᖓᖅᑐᑯᓘᒃ ᐱᔨᑦᑎᕋᖅᑎᒋᓚᐅᖅᑕᕗᑦ 

ᑕᒫᓂ ᐱᓇᓱᐊᕈᓯᐅᑉ ᐃᓗᐊᓂ ᐅᓪᓗᒥ 

ᑭᖑᓪᓕᖅᐹᓕᕐᖓᑎᒃ. ᑖᒃᑯᐊ ᖁᔭᒋᔪᒪᓪᓗᒋᒃ 

ᓄᓇᑦᑎᓐᓂ ᐱᔨᑦᑎᕋᖅᑎᐅᓐᖑᐊᑕᖅᓯᓇᖅᑑᒃ ᐊᓂ 

ᓇᑲᓱᒃ ᐊᒻᒪ ᐋᓐᔨᓚ ᑐᕚᓪ. ᖁᔭᓐᓇᒦᓪᓗᒋᒃ 

ᐸᑦᑕᑐᕐᓚᕗᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂᑦ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᕐᖓᐅᑎᖏᓐᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᒥᔅ ᐅᒡᔪᒃ.  

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 005 - 3(3): 

ᐃᓄᓕᒫᖅᓯᐅᑎᑦ ᐃᒡᓗᐃᑦ 

ᐊᒥᓱᕈᕆᐊᖅᑕᐅᖁᓪᓗᒋ ᑕᓗᕐᔪᐊᒥ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᖁᕕᐊᓱᑦᑐᖓ ᐊᑎᓕᐅᖅᑕᐅᓯᒪᔪᓂᒃ 54-ᓄᑦ 

ᓂᕈᐊᖅᑕᐅᕕᓐᓂ ᑕᓗᕐᔪᐊᒻᒥ ᑐᒃᓯᕋᐅᑎᓂᒃ 

ᓴᖅᑭᑦᑎᔪᓐᓇᕋᒪ.  

ᐅᖃᖅᑏ, ᑖᒃᑯᐊ ᑐᒃᓯᕌᖃᖅᑐᑦ ᓄᓇᕗᑦ ᒐᕙᒪᒃᑯᑦ 

ᐅᓄᖅᓯᒋᐊᖅᑎᑦᑎᖁᓪᓗᒋᑦ ᑕᓗᕐᔪᐊᒥ ᐃᒡᓗᓂ 

ᐊᑐᖅᑐᐊᖅᑕᐅᕙᑦᑐᓐᓂᑦ ᐊᒻᒪᓗ ᐅᑯᐊ ᑐᒃᓯᕋᐅᑏᑦ 

ᒐᕙᒪᒃᑯᓐᓅᖅᐸᒃᑲ ᑭᐅᔭᐅᔪᓐᓇᕐᓂᐊᕐᒪᑕ 

ᐃᓱᒫᓘᑎᒋᔭᐅᔪᑦ ᓄᓇᖅᑲᑎᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 

ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ 

ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᕐᓗ 

ᐃᓱᒪᔅᓴᖅᓯᐅᕈᑕᐅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 359 - 3(3): 2012-

2013-ᒥ ᐊᕐᕌᒍᑕᒫᑦ ᐅᓂᒃᑳᖅ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓯᓇᒥᒃ 

ᓄᓇᕗᒻᒧᑦ (ᐅᖃᖅᑎ) 

 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᓴᖅᑭᑦᑎᔪᒪᔪᖓ 2012-

13 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓱᓕᑦᑎᐊᓂᕐᒧᑦ 

ᑲᒥᓯᓇᐅᑉ.  

 

ᑲᑎᒪᔾᔪᑎᒃᓴᖅ 14. ᐱᖁᔨᕗᖔᓕᐅᓂᐊᕐᓂᒧᕐᑦ 

ᖃᐅᔨᒃᑲᐅᑦ. ᑲᑎᒪᔾᔪᑎᒃᓴᖅ 15. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒋᑦ ᒪᓕᖓᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᔪᑦ 

ᒪᓕᒐᒃᓴᐃᑦ ᐊᓯᖏᓪᓗ. ᑲᑎᒪᑐᐃᓐᓇᓂᕐᒧᑦ 

ᐱᑕᖃᓐᖏᒻᒪᑦ ᐅᓪᓗᒥ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ. ᑲᑎᒪᔾᔪᑎᒃᓴᖅ 21. 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᓴᖅ 22 ᑲᑎᒪᔾᔪᑎᔅᓴᑎᓐᓂ. ᑲᑎᒪᔾᔪᑎᔅᓴᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ  



ᐅᓪᓗᑐᐃᓐᓇᖅ, ᒪᐃ 10, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 1:30-ᒥ 

ᐅᓐᓄᓴᐅᓂᐊᖅᑐᖅ ᐱᒋᐊᕐᓂᐊᕐᒪᑕ ᑐᒃᑑ 

ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᐃᑦ ᒪᐃ 13-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. ᒥᔅᑕ 

ᐅᓲᑖᐱᒃ ᓇᓗᓇᐃᖅᓯᖅᑲᐅᒻᒪᑦ ᑖᑯᐊ ᐋᓐᔨᓚ 

ᑐᕕᐅᓪ ᐊᒻᒪᓗ ᒥᔅ ᓇᑲᓱᒃ ᐅᓪᓗᒥ ᐸᓐᓂᖅᑑᒧᑦ 

ᐅᑎᕐᓂᐊᓕᕐᒪᑦ ᖁᔭᓐᓇᒦᖅᐸᕗᑦ ᐊᒻᒪᓗ ᓘᓯ ᔭᖕ 

ᒪᓕᒃᑎᒋᔭᖓ. ᑖᒃᑯᐊ ᐊᖏᕐᕋᐅᑎᐊᕐᓂᐊᖅᐳᓯ 

ᖁᕕᐊᓇᕈᕕᓇᐅᖅᑲᐅᔫᒐᓗᐊᖅ ᑕᒫᓃᑲᐃᓐᓇᕋᔅᓯ 

ᐱᔨᒃᑲᑖᖑᓪᓗᓯᒃ. ᖁᔭᓐᓇᒦᕐᔪᐊᒻᒪᕆᐊᓗᒃ 

ᐃᓕᒃᐹᓪᓕᐅᑎᒋᔭᔅᓴᕆᒐᔅᓯᐅᒃ ᐊᑏ 

ᐃᓕᓐᓂᐊᑎᐊᑯᓗᓐᓂᐊᖅᐳᓯᒃ.  

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᖅᑐᒍᑦ ᑲᑎᒪᑲᓐᓂᓂᐊᕐᓗᑕ 

1:30-ᖑᖅᐸᑦ ᓇᒡᒐᔾᔭᒥ.  

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 10:17-ᒧᐊᖅᑎᓪᓗᒍ



 

 

 


